
სატელევიზიო მონიტორინგი

პარასკევის, 4 მაისის მთავარი მოვლენები
3შეწყალების სკანდალი


10შეღავათები ოკუპირებულ ტერიტორიაზე მცხოვრები მოქალაქეებისთვის - პარლამენტში მთავრობის სამშვიდობო ინიციატივას პირველი მოსმენით კენჭი უყარეს


1322 წლის საქართველოს მოქალაქე ცხინვალის იზოლატორიდან გაათავისუფლეს


14ხმაური თბილისის საკრებულოში


17პრეზერვატივების საქმე


20არასამთავრობო ორგანიზაციათა ნაწილის შეფასება


21საქართველოს სამოქალაქო ავიაციის სააგენტოს სერვერზე კიბერ-თავდასხმა განხორციელდა


24თბილისის მერიის სამ თანამშრომელს სამსახურეობრივი  გულგრილობის გამო ბრალი წაუყენეს


27ვითარება ძიუდოს ფედერაციაში


31„ბიძინა ივანიშვილის ეზოში ხის გადატანის დროს საგზაო ნიშნები და ინფრასტრუქტურა დაზიანდა“ („კურიერი“)


31„დმანისის გადარჩენის ფონდის“ მიმართვა ფინანსთა სამინისტროს 


32სახელმწიფო ქონების ეროვნული სააგენტო გიორგი ვაშაძეს ცრუ ინფორმაციის გავრცელებაში ადანაშაულებს


33ბიტკოინები სახელმწიფოს ხარჯზე („კურიერი“)


37ვალერი გელაშვილის ცემის საქმე


38"ქართული მარშის" ექვსივე წევრის პატიმრობაში დატოვებას ხმაური მოჰყვა


39დაკავება თაღლითობის ფაქტზე


41გირგვლიანის შესწორებებით ცნობილ კანონპროექტს დეპუტატებმა მხარი 1-ლი მოსმენით დაუჭირეს


42სახელმწიფო დეპარტამენტის მხარდაჭერა


42აქცია ბათუმში


43სოფელ ფერმას მოსახლეობამ  ნაციონალურ მოძრაობას პრობლემები გააცნო


45ვარდების მოედანს სახელი ეცვლება - სახელდებისა და სიმბოლიკის კომისიის თავმჯდომარე პოლიტიკურ გადაწყვეტილებას გამორიცხავს


45მიკროავტობუსების მძღოლების აქცია ზუგდიდში


46ვითარება კონფლიქტის რეგიონებში - ომბუდსმენის აპარატის ანგარიში


47ქუთაისში, ერთ-ერთ ბარში თამბაქოს მოწევის გამო დაწყებული კონფლიქტი ორი მოქალაქის დაკავებით დასრულდა


48ხორავას ქუჩის საქმე


49შსს-მ ვარკეთილის ბაზრობის ერთ-ერთი მფლობელის გახმაურებული მკვლელობა გახსნა


5010 წელი რუსეთ-საქართველოს ომიდან - ევროპარლამენტარები საქართველოში ჩამოდიან


51სამუშაო შეხვედრა ქუჩაში მცხოვრებ და მომუშავე ბავშვებთან დაკავშირებით


52შეხვედრა სამშენებლო კომპანიების წარმომადგენლებთან


53ფინანსთა მინისტრი ADB -ის მმართველთა საბჭოს წარმომადენლებს შეხვდა


53თბილისის პოლიციის მთავარ სამმართველოსთან ზვიად კუპრავას მხარდამჭერი აქცია  გაიმართა


55რუსთავის მარჯვენა სანაპიროს მოსახლეობას წყალმომარაგება მნიშვნელოვნად გაუუმჯობესდება


56იუსტიციის მინისტრმა ლანჩხუთში ახალი საზოგადოებრივი ცენტრი გახსნა


   56“თავისუფალი საქართველოს“ კანდიდატის წარდგენა


57პოლიტიკური ცენტრის „გირჩის“ წევრები საქალაქო სასამართლოს გადაწყვეტილებას გაასაჩივრებენ


58წამლის ფასი საქართველოში („მოამბე“)


60ბულინგთან ბრძოლის საერთაშორისო დღე




შეწყალების სკანდალი

კვირის ბოლოს კვლავ აქტუალური იყო შეწყალების თემა.  როგორც ცნობილია,   3 მაისს  არლამენტის თავმჯდომარის მიერ,  პრეზიდენტის მიმართ, საკანონმდებლო ორგანოში შეწყალებასთან დაკავშირებით გამოთქმულ  შენიშვნებს    გიორგი მარგველაშვილის ადმინისტრაციის უფროსი გამოეხმაურა.  გიორგი აბაშიშვილმა თქვა, რომ შეწყალების თაობაზე,  შეწყალების კომისიის შესაბამის დეპარტამენტში, ამა თუ იმ მსჯავრდებულის შესახებ, პარლამენტართა  მიერ  გაგზავნილი ბევრი სარეკომენდაციო წერილი იყო შენახული. გუშინ სააგენტო 0n. ge-მ გამოაქვეყნა პრეზიდენტის ადმინისტრაციისგან მიღებული მასალები შეწყალების თხოვნებზე. მასალებიდან ირკვევა , რომ  საპარლამენტო უმრავლესობის წევრმა  და იურიდიული კომიტეტის თავმჯდომარემ ეკა ბესელიამ საქართველოს პრეზიდენტის ადმინისტრაციას მსჯავრდებულთა შეწყალებასთან დაკავშირებით 609-ჯერ მიმართა. ბესელიას მიერ მიწერილი 608 წერილი ინდივიდუალურია, ერთი კი - ზაზა პაპუაშვილთან და გედევან ფოფხაძესთან ერთად.  ამასთანავე, 2012 წლიდან 2018 წლის მარტის ჩათვლით შეწყალების კომისიას 20-ზე მეტჯერ შეწყალებასთან დაკავშირებით დეპუტატებმა მანანა კობახიძემ (38), გედევან ფოფხაძემ (27), ლაშა თორდიამ (26), ჯონდი ბაღათურიამ (23) და დიმიტრი ლორთქიფანიძემ (22) მიმართეს

 პარლამენტართა თქმით, პრეზიდენტის ადმინისტრაციის მხრიდან ამ წერილების გამო პასუხისმგებლობის ტვირთის მათზე გადატანა არასწორი და უხერხულია. ეკა ბესელიას და გედევან ფოფხაძის სიტყვებით, ისინი ვალდებულნი იყვნენ (ბესელია ადამიანის უფლებათა დაცვის კომიტეტის თავმჯდომარე იყო) და არიან მოქალაქეთა თხოვნები უპასუხოდ  და რეაგირების გარეშე არ დაეტოვონ და იმ შემთხვევაშიც კი თუ მათ არ შეუძლიათ კონკრეტული  დახმარების გაწევა, წერილები უნდა გადაამისამართონ შესაბამის უწყებებში.
სოფიო კილაძე: მე შემიძლია ვივარაუდო, რომ ეს არის საკუთარი შეცდომების სხვაზე გადაბრალების მცდელობა და ყურადღების გადატანა სახელმწიფო ხელისუფლების სხვადასხვა წარმომადგენელთა მიმართ, იმიტომ რომ პრეზიდენტს არ უნდა ძალიან მწვავე შეკითხვებს გასცეს პასუხი და  ყველაფერს აკეთებს იმისთვის, რომ მასზე არ დარჩეს კითხვის ნიშნები. არადა  არის ეს კითხვის ნიშნები და პრეზიდენტი ამას ვერ გაექცევა, იმიტომ რომ მისი უფლებამოსილებაა გადაწყვეტილების მიღება.  

.. იგივე  მაჟორიტარები, იგივე სხვა დეპუტატები არიან  ხალხის წარმომადგენლები საქართველოს  საკანონმდებლო ორგანოში, პარლამენტში და ბუნებრივია,  სხვადასხვა საკითხებზე, მათ შორის შეწყალების საკითხებზე, ისეთ საკითხებზე, რომლებსაც  დეპუტატს  თავად თავისი კომპეტენციიდან  გამომდინარე არ შეუძლია გადაწყვიტოს, მაინც მიმართავენ  მოქალაქეები და დეპუტატი  შემდეგ ახდენს ამაზე რეაგირებას, ოღონდ გადაწყვეტილება უნდა  მიიღოს იმ  კონკრეტულმა ორგანომ. 

..ფაქტი არის, რომ შეუსაბამოდ ბევრი ადამიანი არის შეწყალებული, თუ გადავხედავთ, შესაბამისად, იმ პრაქტიკას, რომელიც არის დასავლურ ქვეყნებში და ახლა, იმის ნაცვლად რომ კითხვებს გასცეს პასუხი პრეზიდენტმა და მათ შორის აღიაროს თუ შეცდომა მოუვიდა, იმიტომ, რომ უშეცდომო ადმიანი არ არსებობს, ამის ნაცვლად ის ცდილობს, რომ პოლიტიკური პასუხისმგებლობა სხვა ადამიანებს, დეპუტატი იქნება, თუ სახელმწიფო ხელისუფლების სხვა განშტოების წარმომადგენლები, მათ გადააბრალოს, რაც ვფიქრობ, რომ არ არის კორექტული. 

ეკა ბესელია: ყველა განცხადება, რაც კი შემოსულია იმ კომიტეტში, ყველა განცხადება გადამისამართებულია სხვადასხვა უწყებებში და შესაბამისად, შეწყალების კომისიაშიც ადმინისტრაციის ხელმძღვანელთან. მთლიანობაში, მე როგორც მახსოვს, არის 900-ზე მეტი და ყველა ასეთი წერილი როცა შემოდის, ბუნებრივია ჩვენ ამ წერილებს თაროზე ვერ შემოვდებთ და ვერ შევინახავ არქივში. ეს წერილები უნდა გა დამისამართდეს  რეაგირებისთვის. 

გედევან ფოფხაძე: რომ გინდა, რომ შენი პასუხისმგებლობა ვიღაცას გადააბრალო, არ იცი ვის გადააბრალო, აბრალებ ისეთ მხარეს, რომელსაც სამართლებრივად შეხება არ აქვს პროცესთან. მემგონი უხერხულია ასეთი ხელის გაშვერა, იმიტომ რომ ნამდვილად არ ვიტყვი იმას, რომ არ უნდა გადამეგზავნა შესაბამისი მიმართულებით ის წერილი, რომელიც ჩემთან მოქალაქემ შემოიტანა. თუ ჩვენ ასე მოვიქცევით, უბრალოდ პარლამენტი განცხადებების ალბათ 90%-ს უკან დაუბრუნებს მოქალაქეებს. 

დიმიტრი ლორთქიფანიძე: იმ პირების მიმართ, რომლებსაც გააჩნდათ საშეღავათო  გარემოებები არაერთი მსგავსი პირის გამო მიმიმართავს პრეზიდენტისთვის შეწყალების თხოვნით.

ჯონდი ბაღათურია: არცერთი ნარკომოვაჭრის მიმართ ჩვენ  რეკომენდაცია არ გაგვიცია, არცერთი იმ პირის მიმართ, რომელიც გაუპატიურებაში ან ქალის გატაცებაში  რაღაც ასეთ არაკაცურ, სამარცხვინო  საქციელში იყო მხილებული პირი, იმისთვის რეკომენდაცია არ გამიცია.

ფიქრია ჩიხრაძე(ჩიხრაძემ კომენტარი არ გააკეთა სააგენტოს მიერ გამოქვეყნებულ მასალაზე): არ ვაპირებ ამაზე ნამდვილად, რადგან პრეზიდენტის ადმინისტრაცია არის აბსოლუტურად გამჭვირვალე ორგანო, კონკრეტული კითხვა შემოვიდა ამასთან დაკავშირებით და ამ კონკრეტულ კითხვას კონკრეტული პასუხი გაეცა, მათ შორის სტატისტიკის კუთხით. 

თეა წულუკიანი:  როგორიც არ უნდა იყოს ეკა ბესელიას თუ სხვა  საპარლამენტო კომიტეტის ხელმძღვანელის თუ დეპუტატის შუამდგომლობა, პრეზიდენტი არის ის ერთადერთი, ვინც იღებს გადაწყვეტილებას, ის ერთადერთი ვინ  პასუხს აგებს საკუთარ ქმედებებზე, მათ შორის მიღებულ გადაწყვეტილებებზე. 

პარლამენტის თავმჯდომარის განცხადებაზე გამოძიების დაწყება  მოსთხოვა გუშინ   პროკურატურას პრეზიდენტის პოლიტიკურმა მდივანმა. ფიქრია ჩიხრაძე ამბობს, რომ როდესაც საუბარია  ისეთ სერიოზულ ბრალდებაზე, როგორიც კორუფციაა პარლამენტის სპიკერმა  აუცილებლად უნდა მიმართოს სამართალდამცავ უწყებებს. საპარლამენტო უმრავლესობაში (მამუკა მდინარაძე)  კი  უპასუხეს რომ შეწყალების თაობაზე სამართლებრივი დევნის დაწყებას არავინ აპირებს. განცხადებები კი პოლიტიკური შეფასებები იყო. მდინარაძის განცხადებას  კვლავ მოჰყვა ფიქრია ჩიხრაძის კომენტარი, ჩიხრაძემ  პრეზიდენტის იმპიჩმენტისკენ მოუწოდა პარლამენტს.
ფიქრია ჩიხრაძე: ბრალდებები მართლაც იმდენად მძიმეა და გაისმა უმაღლესი ტრიბუნიდან, უმაღლესი თანამდებობის პირისაგან რომ, ქართული სახელმწიფოს პრესტიჟი ქართული საზოგადოება ითხოვს და იმსახურებს იმას, რომ ამ საკითხებზე შესაბამისმა ორგანოებმა წარმართონ შესაბამისი პროცესი. ანუ, განცხადებები, რომელიც გაისმა კორუფციასთან დაკავშირებით, მიზანმიმართულ ნგრევასთან სამართალდამცავი სისტემებისა, იმდენად მძიმე ბრალდებებია, რომ ბატონი პარლამენტის თავმჯდომარე უკვე უნდა იყოს მისული პროკურატურაში და ამის თაობაზე ინფორმაცია უნდა ჰქონდეს მიწოდებული. ან მინიმუმ, პროკურატურა უნდა ინტერესდებოდეს ამ საკითხებით და თავად იწვევდეს ამ განცხადებების ავტორებს. თუ ამას საფუძვლად არაფერი უდევს, მაშინ ბოდიშის მოხდის გარდა არაფერი დარჩენიათ საზოგადოებისთვის, მაგრამ  ეს არის განსაკუთრებული შემთხვევა, ეს არ არის სადმე ინტერვიუში უბრალოდ ნათქვამი შთაბეჭდილება, ოფიციალური ტრიბუნიდან უმაღლესი თანამდებობის პირი, როცა აკეთებს მსგავს განცხადებებს ან დაუყოვნებლივ უნდა იწყებოდეს პროცესი სამართლებრივი პროცედურებისა ან თავად ეს თანამდებობის პირი უნდა მიმართავდეს შესაბამის ორგანოებს იმისათვის, რომ დაიწყოს პროცესი სამართლებრივი თვალსაზრისით.

... თუ მათ არ აქვთ უნარი, მიმართონ შესაბამის ორგანოებს და დაიწყონ შესაბამისი პროცედურები, კიდევ უფრო გავუმარტივებთ საქმეს, არსებობს ამის საპარლამენტო გამოცდილება, რეგლამენტი ზედმიწევნით იციან და კონსტიტუციაც ეცოდინებათ, რომ არსებობს იმპიჩმენტის პროცედურა და როდესაც ქვეყნის მეორე თანამდებობის პირი უმძიმეს ბრალდებებს უყენებს ქვეყნის პირველ პირს, საქართველოს პრეზიდენტს, აუცილებელია, უბრალოდ ამას ხალხის და ქართული სახელმწიფოს პრესტიჟი ითხოვს, რომ ამის თაობაზე დაიწყოს იმპიჩმენტის შესაბამისი პროცედურა.
მამუკა მდინარაძე: ბოდიში, მაგრამ სწორი და არგუმენტირებული პოლიტიკური შეფასებებისთვის ბოდიშს ვერ მოვიხდით. ნუ ჩავარდებიან პანიკაში. არავინ აპირებს პრეზიდენტის მიმართ სამართლებრივი დევნის დაწყებას. მათ, პრეზიდენტს და მის ადმინისტრაციას ურჩევნიათ არგუმენტებით უპასუხონ იმ პოლიტიკურ შეფასებებს, რაც პრეზიდენტის მიმართ იქნა გამოთქმული მათ შორის შეწყალებებთან დაკავშირებით.

თამარ ჩუგოშვილი: გადმობრალების მცდელობა და ხელის გამოშვერის, ვერანაირად ვერ იქნება პასუხი იმ პრობლემურ პოლიტიკაზე, რომელსაც პრეზიდენტის ადმინისტრაცია წლების განმავლობაში ახორციელებდა შეწყალების პოლიტიკის კუთხით.      
 გუშინ,  გაირკვა რომ პრეზიდენტთან შეკითხვები აქვს იუსტიციის მინისტრსაც, თეა წულუკიანი ამბობს, რომ პრეზიდენტს არა ერთხელ უთქვამს უარი   უცხოეთში მცხოვრები თანამემამულეებისთვის  სამშობლოში დაბრუნებაზე და ეს მაშინ, როცა იუსტიციის სამინისტროსგან არსებობდა დადებითი დასკვნა.
თეა წულუკიანი:  გვაქვს კითხვის ნიშნები, თუ როგორ მოხდა შეწყალების წესში პრეზიდენტის მიერ მისივე აქტში ცვლილებების შეტანა იმისთვის, რომ კორუფციასთან შემხებლობაში მყოფი პატიმრები უფრო ადვილად იქნენ მის მიერ შეწყალებულები, მან ეს წესი გაიმარტივა და რატომ, ამაზე კითხვა არის და პასუხი მაინტერესებს. ჩვენ გვყავს არაერთი პრობლემების გამო უცხოეთში გადახვეწილი ქართველი, რომელიც მობრუნდა სამშობლოსკენ, სურს დაბრუნება და მიუხედავად ჩვენი დადებითი დასკვნისა, პრეზიდენტს უთქვამს დაუსაბუთებელად უარი, ეს კითხვები არსებობს პასუხები არ არის. ამიტომ, ალბათ, უსარგებლოა იმის ძებნა, თუ სხვა ვინ არის დამნაშავე.

 ოპოზიცია თვლის, რომ  შეწყალების მცდარი პოლიტიკის გამო პასუხისმგებლობა პრეზიდენტსაც აკისრია და  უმრავლესობასაც. 

ელენე ხოშტარია: პრეზიდენტის წილი პასუხისმგებლობა  იმაზე, რომ არ არის შეწყალების სისტემა მოწესრიგებული, რა თქმა უნდა, არის. მაგრამ მთავრი პასუხისმგებელი არის მთლიანად „ქართული ოცნება“. ..აქ, ყველაზე მთავარია თუ ვინ არის პასუხისმგებელი, რომ ქვეყანაში კრიმინოგენული ვითარება და ზოგადად ძალადობა არის ასეთ მდგომარეობაში. დღეს ამის დაყვანა ერთი შეწყალების აქტზე, ან თუნდაც ბესელიასგან 600-ჯერ გაგზავნილ წერილზეც არ არის. ეს არის ერთ-ერთი შემადგენელი ნაწილი მთლიანად ქართული ოცნების პასუხისმგებლობის. ეს იყო თავის დროზე გაუაზრებელი ამნისტია, ეს იყო ძალადობის წახალისება, ეს იყო კრიმინალის ხელის დაფარება. 

  „ქრონიკის“ ეთერში აღინიშნა, რომ „შეწყალების სკანდალი პრეზიდენტის ნათესავებისა და მძიმე დანაშაულში ბრალდებული მსჯავრდებულების შეწყალებით დაიწყო, რომელიც გიორგი მარგველაშვილის პარლამენტში სტუმრობით გაგრძელდა. შეწყალებულთა რიცხვზე და კრიტერიუმებზე შეკითხვები სავარაუდოდ ისევ იქნება“.

შეღავათები ოკუპირებულ ტერიტორიაზე მცხოვრები მოქალაქეებისთვის - მთავრობის სამშვიდობო ინიციატივას პირველი მოსმენით კენჭი უყარეს

მთავრობის სამშვიდობო ინიციატივას პირველი მოსმენით კენჭი უყარეს საკანონმდებლო ორგანოში. დეპუტატებს კანონპროექტი სახელმწიფო მინისტრმა ქეთევან ციხელაშვილმა წარუდგინა. ინიციატივა ოკუპირებულ ტერიტორიაზე მცხოვრები მოქალაქეებისთვის შეღავათებს გულისხმობს ჯანდაცვისა და განათლების სფეროებში. პროექტი ითვალისწინებს საქართველოს პასპორტის გამარტივებული წესით აღებას.

ქეთევან ციხელაშვილი: ეს ინიციატივა გახლავთ გათვლილი კონფლიქტით დაზარალებული მოსახლეობის ინტერესებსა და საჭიროებებზე და მიმართულია მათი სოციალურ-ეკონომიკური და ჰუმანიტარული მდგომარეობის გაუმჯობესებისკენ. ასევე, ქმნის საფუძველს ხალხთა შორის კონტაქტების, მიმოსვლის, საერთო ინტერესებზე დაფუძნებული თანამშრომლობის და დიალოგის წახალისებისთვის, რაც თავის მხრივ არის ნდობის მშენებლობისა და ჩვენი საზოგადოებების შერიგების წინაპირობა.

რაც უფრო მაღალია ბარიკადები, ორჯერ მეტი ძალისხმევა უნდა დავუპირისპიროთ მას, რომ ამ ბარიკადების მიუხედავად ჩვენ შევძლოთ ამ ხიდების აღდგენა.

... ჩვენ არ ვაპირებთ დღეს არსებულ ვაჭრობაზე, რომელიც არის ძირითადად მცირე ვაჭრობა, ინდივიდუალური მოხმარებისთვის თუ სოფლის მეურნეობის პროდუქტები, რაიმე შეზღუდვების და დამატებითი ჩარჩოს დაწესებას. ჩვენ ვაპირებთ ახალი შესაძლებლობების გაჩენას და ეს ძირითადად გულისხმობს აფხაზეთსა და ცხინვალის რეგიონში წარმოებული ან წარმოშობილი პროდუქციისათვის წვდომის გახსნას როგორც შიდა ბაზარზე ქვეყანაში, მაგალითად, სავაჭრო ქსელებში, ისე საერთაშორისო ბაზარზე საქართველოს თავისუფალი ვაჭრობის შეთანხმებით გათვალისწინებული პრეფერენციული პირობების გამოყენებით.

... აფხაზეთსა და ცხინვალის რეგიონში ლეგიტიმურად მცხოვრები პირებისათვის იდენტიფიკაციის ახალ, დეპოლიტიზირებულ ინსტრუმენტს, რომელიც მათ უხსნის წვდომას სხვადასხვა სერვისსა და სარგებელზე. ეს არის პირადი ნომრით რეგისტრაცია. ეს არის ელექტრონული ფორმა რეგისტრაციის. დაინტერესებულ პირს შეუძლია წარადგინოს ხელთარსებული დოკუმენტები ბიომეტრიულ ფოტოსთან ერთად, რომლის განხილვის შემდგომ მოხდება პირის იდენტიფიცირება და მას მიენიჭება უნიკალური ინდივიდუალური ნომერი. ეს ხდება ვირტუალურად, რაც იმას ნიშნავს, რომ  პირს არ აქვს ვალდებულება, აიღოს რაიმე სახის მატერიალური მოწმობა და დოკუმენტი, განსხვავებით, მაგალითად, ნეიტრალური მოწმობისაგან თუ სამგზავრო დოკუმენტისგან და ყოველ მომდევნო ჯერზე შესაბამის სერვის-პროვაიდერთან მისვლისას მას ყოველგვარი დოკუმენტის წარდგენის გარეშეც და ბიომეტრიული მონაცემის და იქ დაცული მონაცემების საფუძველზე შეეძლება აი ამ მომსახურების მიღება.

ირაკლი კობახიძე: ნდობის აღდგენა ნამდვილად არის ჩვენთვის განსაკუთრებული პრიორიტეტი; ნდობის აღდგენა ჩვენს აფხაზ და ოს ძმებთან და დებთან. ჩვენ გავიხსენეთ, რომ  1 თვის წინ მივიღეთ საგანგებო რეზოლუცია, სადაც აისახა ჩვენი დამოკიდებულება ტერიტორიული მთლიანობის აღდგენის მიმართ და ამავე რეზოლუციაში ჩვენ ხაზი გავუსვით ნდობის აღდგენის განსაკუთრებულ მნიშვნელობას. 

ეკა ბესელია: ვფიქრობ, რომ ეს არის სახელმწიფოს მხრიდან ძალიან დროული, საჭირო გადაწყვეტილება. მე მჯერა, რომ ეს შეთავაზება "უკეთესი მომავლისკენ" უთუოდ გამოიღებს ამ შედეგს. 

მარიამ ჯაში: აღნიშნული ინივიატივის ფარგლებში თანაბარი შესაძლებლობები ეხსნებათ მათ არამხოლოდ დონორი ორგანიზაციების მიერ დაფინანსებული გაცვლითი პროგრამებისთვის, არამედ განათლების საერთაშორისო ცენტრის პროგრამებით გათვალისწინებული შესაძლებლობებისთვის. ერაზმუსის პროგრამა, ჰორიზონტ 20-20-ის პროგრამა ასევე სთავაზობს ახალგაზრდა მეცნიერებს და სტუდენტებს ევროპის წამყვან უნივერსიტეტებში სწავლის შესაძლებლობებს. 

დავით მათიკაშვილი: სწორედ ეს ნაბიჯები გახლავთ იმ მავთუხლართებისა და კედლების ერთგვარი დამაბალანსებელი, სადაც შესაძლებელია ამ გზით სწორედ, ჩვენმა ოსმა და აფხაზმა თანამოქალაქეებმა მიიღონ სიკეთეები, რომელიც ქართული სახელმწიფოსთვის, ყველა საქართველოს მოქალაქისთვის არის განკუთვნილი და ცხადია, მათ შორის ამით უნდა ისარგებლონ ჩვენმა თანამოქალაქეებმა. ჩვენ ერთმანეთი უნდა დავიბრუნოთ. 

ანრი ოხანაშვილი: მოვუწოდებ ჩვენა აფხაზ და ოს თანამოქალაქეებს, რომ მაქსიმალურად ისარგებლონ ამ სერვისებით და მე დარწმუნებული ვარ, რომ ძალიან დიდი მოლოდინი გააჩნიათ მათ, რომ მიიღონ და ჰქონდეთ შესაძლებლობა ამ პაკეტებით და ამ სერვისებით სარგებლობის.

სოფო ქაცარავა: მე არ შემიძლია არ აღვნიშნო საერთაშორისო საზოგადოების მხარდაჭერა ამ ყველაფრის მიმართ და ჩვენ რეგულარულად ჩვენი მხრიდანაც გვაქვს კონტაქტი და კომუნიკაცია მათთან, რომლის მხრიდანაც არის სრული მხარდაჭერა ამ ინიციატივის მიმართ. საჯაროდ შეგვიძლია უფრო მეტად განვიხილოთ ეს ინიციატივა და ამ პროცესში პარლამენტის ჩართულობა იქნება საჭიროც და ჩვენი მხრიდან არის სრული მზაობა.

 ტელემედიამ აღნიშნა, რომ  კენჭისყრას მხოლოდ უმრავლესობის წარმომადგენლები ესწრებოდნენ და ოპოზიცია დარბაზში არ იმყოფებოდა.

22 წლის საქართველოს მოქალაქე ცხინვალის იზოლატორიდან გაათავისუფლეს

ოკუპირებული ცხინვალის საგზაო ინსპექციის თანამშრომლების მიერ დაკავებული საქართველოს მოქალაქე ცხინვალის იზოლატორიდან გაათავისუფლეს. 

ის ქართველ სამართალდამცველებს ერგნეთში გადასცეს. თბილისში მცხოვრები 22 წლის მამაკაცი 2 დღის წინ გვიან ღამით, ოკუპირებულ სოფელ სათიხარში დააკავეს. მას ბრალად ე.წ საზღვრის უკანონოდ გადაკვეთა ედებოდა. დაკავებული სასამართლო პროცესისა და ჯარიმის გადახდის შემდეგ გაათავისუფლეს.

 ხმაური თბილისის საკრებულოში

 გუშინ, თბილისის საკრებულოში მიწისქვეშა პარკირებისთვის გამოყოფილი ადგილების 1 ლარად გასხვისებასთან დაკავშირებით, მერიის ინიციატივა განიხილეს.  გავრცელებული ცნობით, პირველ ეტაპზე საუბარია სამ ლოკაციაზე: გეგეშიძის ბაღი, მეტრო-სადგური ვარკეთილი და რკინიგზის სადგურის მიმდებარე ტერიტორია. საკრებულოს უმრავლესობამ ოპოზიციას ის პერიოდი შეახსენა, როცა პუშკინის სკვერის მიმდებარე ტერიტორიის, ასევე ერთ ლარად გასხვისების საკითხი განიხილებოდა და მაშინ ამას ოპოზიციის მხრიდან დიდი პროტესტი მოყვა. 
საკითხი კენჭისყრაზე ცალ-ცალკე დააყენეს. “გეგეშიძის ბაღის” მიმდებარედ პარკინგის მოწყობას მხარი 31-მა დეპუტატმა დაუჭირა, ერთმა თავი შეიკავა; მეტროსადგურ „ვარკეთილის“ მიმდებარედ პარკინგის მოწყობას 30 მომხრე დეპუტატი ჰყავდა, ერთმა თავი შეიკავა, ხოლო „სადგურის მოედანზე“ - 29 მომხრე იყო. 

ოპოზიციის წარმომადგენელთა თქმით,  მსგავსი ადგილების გასხვისება აუქციონის წესით უნდა ჩატარდეს,  რაზეც თბილისის მთავრობაში აცხადებენ, რომ პროექტებს არცთუ სახარბიელო ეკონომიკური მდგომარეობა აქვს, რის გამოც აუქციონი ვერ ჩატარდებოდა. 
გიორგი ტყემალაძე: დღეს ჩვენ დავრწმუნდით იმ ჩვენი განცხადებების სიმართლეში, რომელსაც ჩვენ ვაკეთებდით იმ პერიოდის განმავლობაში, რომ ეს იყო პოლიტიკურ დღის წესრიგში გადაყვანილი.

ირაკლი ზარქუა: რატომ ხმას არ იღებენ „ნაციონალური მოძრაობის“ წარმომადგენლები და მისი სატელიტები, როდესაც თავის დროზე როცა პუშკინის ტერიტორია სიმბოლურ ფასად, 1 ლარად გადაეცა ინვესტორს, სადაც მილიონი უნდა ჩადოს, მაშინ რომ გაჰკიოდნენ. სად არის  «მელი კუდაგრძელია», რატომ არ ამტვრევს საკრებულოს კარებს თუ ახლა ბელადს არ აქვთ დაკვეთა ამათთვის მიცემული, რომ რაღაც ხმაური გამოიწვიონ, იმიტომ რომ მათ ინტერესებში არ შედის. 

ჯაბა ჯიშკარიანი: დღეს სად არიან მაინტერესებს მათი ანგაჟირებული აქტივისტები. სად არიან კოლექტიური "ნატა ფერაძეები" და ბრჭალებში ე.წ ენჯეოები რომ მოგყავდათ აქ გალიორკაზე და აჩხავლბდით და აყვირებდით?

ირაკლი ნადირაძე: პუშკინის სკვერის მიმდებარე ტერიტორია 1 ლარად თქვენ ბიძინა ივანიშვილს მიეცით საკუთრებაში ანუ ის არის მის კომპანიაზე დარეგისტრირებული სამუდამოდ, ხოლო ახლა თქვენ აძლევთ 26 წლიანი აღნაგობის უფლებით, ფაქტიურად, ისარგებლებენ, მაგრამ ქონება რჩება თბილისის მუნიციპალიტეტს.

გიორგი გაბაშვილი: არსებული ბიზნესის 7-ვარსკლავიანი სასტუმროსი, რომლის მფლობელი და მეპატრონე არის მილიარდერი, ლარად დაუმატეთ 38 საპარკინგო ადგილი, ლარად. კომერციულად გამართულ მომგებიან ბიზნესს, კომერციულ პროექტს მიეცით ერთ ლარად 38 საპარკინგე ადგილი, რომელსაც, რა თქმა უნდა, ამავე ბიზნესის სტუმრები დაიკავებენ ნებისმიერ წუთს, როგორც კი ეს ბიზნესი გაიხსნება. 

ირაკლი ხმალაძე: ერთ ლარად გადაცემა ხდება იმ შემთხვევაში, როდესაც ინფრასტრუქტურა არის თავის მხრივ მნიშვნელოვანი სახელმწიფოსთვის, საზოგადოებისთვის და ეკონომიკური მდგომარეობა პროექტის და ეკონომიკური მდგომარეობა არც თუ ისე სახარბიელო და ძლიერია, ამ შემთხვევაში სახელმწიფო ან ზოგ შემთხვევაში მუნიციპალიტეტი ცდილობს, რომ მის ხელთ არსებული რესურსით და შესაძლებლობებს ფარგლებში ეკონომიკურად ხელი შეუწყოს ისეთი პროექტების განხორციელებას, რომლის განხორციელებაც შედის მაღალ საზოგადოებრივ ინტერესში.

პარკირების მოწყობას და პარკირებისთვის გამოყოფილი ადგილების სიმბოლურ ფასად გასხვისებას გამოეხმაურნენ მმართველი გუნდის წარმომადგენლები საკანონმდებლო ორგანოდანაც.

ბექა ოდიშარია: ეს არის ერთ-ერთი ძალიან დადებითი და მნიშვნელოვანი გადაწყვეტილება ქალაქის მერიის მხრიდან. ქალაქისათვის სასიცოცხლოდ მნიშვნელოვანი პრობლემის გადაჭრის გზაზე და ეს არის სწორედ ევროპული სტანდარტით გათვალისწინებული გზა. აღნიშნმული გადაწყვეტილება არის საჭირო და დროული, ვინაიდან ქალაქში სხვა პრობლემებთან ერთად არის პარკირების პრობლემა და ასეთი ტიპის გადაწყვეტილებები ხელს უხსნის ნებისმიერ ჩვენს თანამოქალაქეს, რომ გახდეს მონაწილე და მიიღოს მონაწილეობა მშენებლობაში, იქნება ეს მიწის ზევით თუ მიწის ქვევით. ჯამში 700-ზე მეტი საპარკინგე ადგილი გაჩნდება.

 საკრებულოს გადაწყვეტილება ძალაშია, რაც იმას ნიშნავს, რომ დაინტერესებულ მხარეებს, ინვესტორებს აქვთ საშუალება, ორი თვის განმავლობაში მიმართონ თბილისის მერიას, შესთავაზონ საკუთარი წინადადებები ქალაქის მასშტაბით გამოყოფილ ადგილებზე პარკირების მოწყობასთან დაკავშირებით.60 დღის შემდეგ უკვე ცნობილი გახდება ის კომპანიები, რომლებიც გაიმარჯვებენ და აიღებენ ვალდებულებას, რომ მოაწყონ სწორედ დედაქალაქის მასშტაბით ზუსტად 715 საპარკინგე ადგილი. 

  პრეზერვატივების საქმე

თბილისის საქალაქო სასამართლოს მოსამართლე ლაშა თავართქილაძემ დააკმაყოფილა თბილისის მერიის საჩივარი და „აიისას“ დამფუძნებელი ანა გაჩეჩილაძე 500 ლარით დააჯარიმა და  მას პრეზერვატივებზე არსებული შეფუთვის გამოყენება აუკრძალა.

"აიისა"-ს მფლობელის ანი გაჩეჩილაძის მიმართ ქალაქ თბილისის მერიის ზედამხედველობის საქალაქო სამსახურის მიერ შედგენილ ადმინისტრაციულ სამართალდარღვევის ოქმის განხილვა თბილისის საქალაქო სასამართლოში 2018 წლის 02 მაისს შედგა. მერია მიიჩნევს, რომ პრეზერვატივ „აიისა“-ს შეფუთვაზე დატანილი ვიზუალიზაცია არაეთიკურია, რადგან ლახავს საზოგადოებრივ მორალს, კონკრეტული საზოგადოებრივი ჯგუფის რელიგიურ გრძნობებსა და ეროვნულ ღირსებას.

შპს „აიისა“-მ გამოუშვა პრეზერვატივთა რაოდენობა, რომლის შესახებაც 2018 წლის დასაწყისიდან მოხდა საჯარო ინფორმირება და მათი რეკლამირება. პრეზერვატივთა გარეკანზე ფორმით და სიტყვობრივად გამოსახულია და განთავსებულია:ქართლის დედა - გარეკანზე აქვს წარწერა: „I DON’T WANT TO BE YOUR MOTHER“, წმინდა თამარის (საქართველოს მეფის) კარიკატურული ნახატი - გარეკანზე აქვს წარწერა: „სამეფო კარი თამარში“;  შოთა რუსთაველის ვეფხისტყაოსნიდან აფორიზმი - „გველსა ხვრელით ამოიყვანს ენა ტკბილად მოუბარი“; ანი გაჩეჩილაძე სასამართლოს გადაწყვეტილების გასაჩივრებას გეგმავს. 
ანი  გაჩეჩილაძე: დღევანდელმა განაჩენმა ცხადყო, რომ ეს  არის თანამედროვე ცენზურის ძალიან  თვალნათლივი მაგალითი. შესაბამისად, ჩვენ ამ გადაწყვეტილებას გავასაჩივრებთ ამავე ინსტანციის სასამართლოში, თუმცა ნებისმიერ შემთხვევაში, ამ საქმეს მივიყვანთ გამარჯვებამდე და აუცილებლად  საკონსტიტუციო დონეზეც და  გამოხატვის თავისუფლების ნებისმიერი მიმართულებით ჩვენ მივაღწევთ იმ შედეგს, რომ  მსგავსი  სუბიექტური ხედვებიდან გამომდინარე არასდროს იყო შეზღუდული  ჩემი და სხვა სუბიექტების ან კომპანიების თვალთახედვა. 

გიორგი მშვენიერაძე: ეს არის დაბრუნება შუა საუკუნეების ინკვიზიციაში, რომელსაც დღეს საქართველოს სახელით გვაცნობს თბილისის საქალაქო სასამართლო. ძალიან სამწუხაროა, რომ ამ ქვეყანაში კონსტიტუციური უფლებები ნელ-ნელა, ნაბიჯ-ნაბიჯ იქცევა ფარატინა ქაღალდად და ბატონობას იწყებს უმრავლესობის ან საზოგადოების გარკვეული ნაწილის ნება მორალის, ზნეობის და ღირსების სახით და გვართმევენ ადამიანების ფუნდამენტურ უფლებებს. ამაზე საშიში პრეცენდენტი საქართველოს უახლოეს ისტორიაში გამოხატვის თავისუფლებასთან დაკავშირებით არ ყოფილა. 

...თუკი ეს პრეცენდენტები და ეს საქმიანობა არ იქნება საკმარისი, აუცილებლად წავალთ ადამიანის უფლებათა ევროპულ სასამართლოში. გვართმევენ ადამიანებს ფუნდამენტურ უფლებებს. ამაზე საშიში პრეცენდენტი უახლოეს საქართველოს ისტორიაში გამოხატვის თავისუფლებასთან დაკავშირებით არ ყოფილა.

ირაკლი კიკნაველიძე: საქართველოში გამოხატვის თავისუფლება არის დაცული და ეს არის ერთ-ერთი ყველაზე ფუძემდებლური ჩანაწერი საქართველოს კონსტიტუციის, შესაბამისად, მის წინააღნმდეგ წასვლა საქართველოს მოსამართლის მხრიდან არის პრინციპულად არასწორი.

გედევან ფოფხაძე: თქვენი აზრით, ასეთი უფლება უნდა ჰქონდეს ადამიანს? თამარ მეფე მთელი საქართველოსთვის, ყველა ქართველისთვის არის მეფეთა მეფე. დიდი ისტორიის სიმბოლოს წარმოადგენს. თუ ვინმეს ჰგონია, რომ ასეთი უფლება უნდა დაიცვას სახელმწიფომ, იმ ადამიანს, ალბათ, რაღაცა ფსიქიკაში არ აქვს ნორმალურად.

 არასამთავრობო ორგანიზაციათა ნაწილის შეფასება

მარიამ ბეგაძე: სწორედ ესეთი  განუჭვრეტელი, ადამიანის შეგრძნებები, დამოკიდებულებები შესაძლოა გახდეს გამოხატვის თავისუფლების  შეზღუდვის  საფუძველი, ვინ როგორ აღიქვამს გარკვეულ ფერს, მითითებას.  იმის მიუხედავად, რომ  რეკლამაზე ზოგადად პოლიტიკური გამოხატვისგან განსხვავებით, შესაძლოა ოდნავ დაბალი სტანდარტი  იყოს  გათვალისწინებული, ამის მიუხედავად, ეს არის  გამოხატვის თავისუფლების  დარღვევა, რადგან  მათ შორის, რეკლამის შემთხვევაში ადამიანს აქვს თავისუფლება, როგორც უნდა ისე წარმოაჩინოს ის.
მამუკა ანდღულაძე: სამწუხაროა, რომ საქალაქო სასამართლომ  არ გაითვალისწინა ევროპული სასამართლოს  გადაწყვეტილების პრაქტიკა, რომლისთვისაც მისაღებია, თუ სიძულვილის ენა არ აქვს, ამ შემთხვევაში  კომერციული მიზნით გამოყენება რელიგიური პირების გამოსახლებისა. თავად მერიის სამსახურის მიერ რეაგირება არ არის მიჩნეული, როგორც ევროპულ კანონმდებლობასა და პრაქტიკაში შესაბამისად. სამწუხაროდ, რა თქმა უნდა, სასამართლომ არ გაითვალისწინა ის პრაქტიკა და არ მიიღო. შესაბამისად, გამოხატვის თავისუფლების ფარგლები შეიზღუდა.

გიორგი ბერაია: ეს გადაწყვეტილება  არის ცენზურის მცდელობა სასამართლოს მხრიდან.  გამოხატვის თავისუფლებით პირველ რიგში  დაცულია ისეთი ინფორმაციები, რომლებიც ვიღაცისთვის მიუღებელია და  შოკისმომგვრელია, როგორც  ამასა ადამიანის უფლებათა ევროპული სასამართლო  ამბობს. შესაბამისად, ეს გადაწყვეტილება ნამდვილად, შეიძლება, მათ შორის, გასაჩივრდეს იგივე ადამიანის უფლებათა ევროპულ სასამართლოში. სასამართლოს მიერ ხდება, გარკვეულწილად, ასეთი თითიდან გამოწოვილ თემებზე ასეთი გადაწყვეტილებების მიღება და ამასთანავე ხდება წახალისება იმ ჯგუფების, რომლებიც გამოირჩევიან მათ შორის, გარკვეული ქსენოფობიური თუ რასისტული შეხედულებებით.

საქართველოს სამოქალაქო ავიაციის სააგენტოს სერვერზე კიბერ თავდასხმა განხორციელდა
საქართველოს სამოქალაქო ავიაციის სააგენტოს სერვერზე კიბერ თავდასხმა განხორციელდა. გავრცელებული ცნობით, კომპიუტერულმა ვირუსმა დააზიანა სააგენტოში დაცული მონაცემთა ბაზები, პროგრამები და ელექტრონული მისამართები. სააგენტოს განცხადების თანახმად, თავდასხმის შედეგად შექმნილი
პრობლემის გამოსასწორებლად ამოქმედდა  ყველა შესაბამისი უწყება. მომხდარს სამოქალაქო ავიაციის სააგენტოს მუშაობის შეფერხება არ გამოუწვევია. „მოამბის“ მიხედვით,  კიბერთავდასხმა უცხოეთიდან განხორციელდა და სავარაუდოდ,  ჰაკერებმა  მონაცემთა აღდგენისთვის კრიპტოვალუტაში ითხოვეს თანხა, რაზეც სააგენტოსგან უარი მიიღეს. სააგენტოს წარმომადგენელთა ცნობით,  კიბერ შეტევის ავტორებმა ვერ მოიპოვეს წვდომა სამოქალაქო ავიაციის სააგენტოს სერვერის მონაცემებზე და მიმდინარეობს ამ მონაცემების აღდგენითი სამუშაოებზე.  ჰაბ ჯორჯიას ხელმძღვანელმა რუსთავი2-თან  საუბარში თქვა, რომ  მონაცემები  განზრახ განადგურდა, რადგან უახლოეს მომავალში სამოქალაქო  ავიაციის საააგენტოში აუდიტორიული შემოწმება იგეგმებოდა.
ლევან კარანაძე: კიბერშეტევას ჰქონდა ადგილი, შიდა სერვერზე მონაცემები დაიბლოკა, რამაც გარკვეულწილად შეაფერხა ჩვენი შიდა პროგრამული უზრუნველყოფის მუშაობა. შემდეგ ჩვენ ალტერნატიული წყაროებით აღვადგინეთ ჩვენი პროგრამებსი მუშაობა, შეესაბამისად, არანაირ შეფერხება ჩვენს სერვისებზე არ არის. არც შეფერხება არ გამოუწვევია ამ ფაქტრს ავიარეისების შესრულებაზე. ჩვენ ვაგრძელებთ ჩვეულ რეჟიმში  მუშაობას. ბაზიდან წაშლილი არაფერი არ არის. ბაზა არის უბრალოდ დაბლოკილი.  იყო დაბლოკილი, მიმდინარეობს განბლოკვა.  ჩვენ მყისიერი რეაგირება მოვახდინეთ. ვაცნობეთ შესაბამის სტრუქტურებს. ამაში ჩაერთო შს სამინისტრო.  დაუდასტურებელი მონაცემებია, რომ სავარაუდო მოტივი შეიძლება ყოფილიყო ფულის მოთხოვნა კრიპტოვალუტაში.
ვასილ ურუშაძე: მოახლოებული არის ევროპის სამოქალაქო ავიაციის აუდიტი, რომელიც უნდა ჩაუტარდეს საქართველოს სამოქალაქო ავიაციის სააგენტოს. ამ აუდიტის შედეგად გამოვლინდებოდა სწორედ ის დარღვევები რომელთანაც ჩვენ გვქონდა კითხვები და რომელზეც ინფორმაცია გაგვაჩნდა. შესაბამისად დღეს  განვითარებული მოვლენებით, რეალურად  განადგურდა მთლიანად ის საინფორმაციო ბაზა, რომელიც შეიძლება იყოს მტკიცებულება ევროპის სამოქალაქო ავიაციის სააგენტოსთვის, რომ იყო დარღვევები საქართველოს სამოქალაქო ავიაციის სააგენტოში.

ლევან კარანაძე: კითხვა გაჩნდა სავარაუდო მოტივთან დაკავშირებით, თითქოს ამ მონაცემების მოპარვა სურდა ვინმეს, ან წაშლა, რასაც არ ვადასტურებთ. მონაცემი არის ისევ სერვერზე განთავსებული, თუმცა არის დაბლოკილი. 

ტელემედიაში ითქვა, რომ ვირუსი, რომლითაც უკვე მესამე დღეა სამოქალაქო ავიაციის ადმინისტრაციის სერვერების ბლოკირება მოხდა, „რამსონ ვეარია.“  „კურიერის“ თანახმად,სპეციალისტების აზრით რამსონ ვეარისი ტიპის ვირუსით სერვერების დაბლოკვა ხშირად თანამშრომლების არაკვალიფციურობის ბრალია და ამის უკან რუსულ კვალს ხედავენ.

ანდრო გოცირიძე: ხშირია შემთხვევები, როდესაც ჩვენს მობილურ ტელეფონს ვტენით კომპიუტერში, რომელიც სამსახურეობრივ ქსელთან არის მიერთებული, ჩვენი ტელეფონი კი დავირუსებულია იმიტომ, რომ ხშირად ვიყენებთ არასანდო წყაროებთან. ხშირია, პირადი გარე მედიამატარებლის შეერთება სამსახურში. მე ფაქტობრივად, არ მახსენდება არც ერთი სახელმწიფო დაწესებულება, გარდა თავდაცვის სამინისტროსი, სადაც დაიწყო ეს პროგრამა 2016 წელს დაახლოებით და სადაც ტარდება თანამშრომელთა ცნობიერების ამაღლება, თანამშრომელთა სწავლება ქსელის უსაფრთხო მოხმარების თვალსაზრისით. 

გიორგი გვასალია: სახელმწიფო სექტორმა აქამდე არ უნდა მიიყვანოს საქმე და იქამდე უნდა იყოს რაღაც პრევენციები, თუნდაც ტექნოლოგიური თვალსაზრისით გადაწყვეტილი, რომ ასეთი მარტივი სახის თავდასხმები, როგორიც სახეზე გვაქვს ახლა, ასე მარტივად არ იყოს ხელმისაწვდომი.

 რუსთავი2-მა მაყურებელს შეახსენა, რომ ჟურნალისტური გამოძიება არალეგალური ფრენების შესახებ გადაცემა P.S-მა იანვარში მოამზადა, საიდანაც გაირკვა, რომ რამდენიმე ავიაკომპანია ყველა ავიარეისს არ არეგისტრირებდა და ამ დარღვევაზე სამოქალაქო ავიაციის ადმინისტრაცია თვალს ხუჭავდა.

 რაც შეეხება 2 მაისს მომხდარ კიბერშეტევას, ფაქტზე შსს-მ მოკვლევა დაიწყო.
თბილისის მერიის სამ თანამშრომელს სამსახურეობრივი  გულგრილობის გამო ბრალი წაუყენეს 
თბილისის მერიის სამ თანამშრომელს სამსახურეობრივი  გულგრილობის  ბრალდებით ბრალი წაუყენეს -საქმე ეხება დავით ნარმანიას მერობის პერიოდს. ამავე საქმეზე დიდი ოდენობით სახელმწიფოს კუთვნილი თანხების  თაღლითურად დაუფლების ფაქტზე  კომპანია „იელოუს“ 2 ხელმძღვანელს წარედინა ბრალი. საქმის მასალებით ირკვევა, რომ   მერიამ შეზღუდული შესაძლებლობების მქონე ბავშვების მთისა და ზღვის კურორტებზე  დასასვენებლად 180 000  ლარი გამოყო, თუმცა გამარჯვებულმა კომპანიამ   ბავშვები კურორტზე არ წაიყვანა,  დოკუმენტები გააყალბა და ფული მიითვისა. მერიის თანამშრომლებმა  კი  არ გადაამოწმეს კომპანიის მიერ  წარდგენილი დოკუმენტაცია და არც მომსახურების მიმღებ პირთა ვინაობა. 

„ქრონიკის“ თანახმად, შშმ ბავშვთა მშობლები პირად საუბარში ამბობენ, რომ თაღლითობა მერიის ჯანდაცვისა და სოციალური მომსახურების საქალაქო სამსახურის ხელმძღვანელის მონაწილეობის გარეშე ვერ შედგებოდა.  გუშინ, გელა ჩივიაშვილის გადადგომა საკრებულოს უმცირესობამაც მოითხოვა. 

სოსო მებონია:  ხელმძღვანელმა პირებმა  გამოიყენეს მერიის თანამშრომლების გულგრილი დამოკიდებულება მათი მოვალეობისა და უფლებებთან დაკავშირებით და წარუდგინეს ქალაქ თბილისის მერიას ყალბი მონაცემები.  ყალბი მონაცემები მოიცავდა იმას, რომ  დოკუმენტში გაზრდილად იყო დაფიქსირებული გამყოლ პირთა და  ბენეფიციართა რაოდენობა. გამოძიება  მიმდიანრეოსბ და იმ შემთხვევაში, თუ გამოვლენილ  იქნა სხვა პირთა დანაშაული, საგამოძიებო  სამსახური გაატარებს  ინტენსიურ საგამოძიებო  მოქმედებას და დამნაშავეებს გასცემს ჯეროვან და ადეკვატურ პასუხს. 

ლევან ხაბეიშვილი: საკითხი,  რომელიც ჩვენ დავაყენეთ ფაქტობრივად გამოვიძიეთ დადასტურდა და დაადასტურეს რომ შშმ ბავშვების თანხები მიიტაცეს დედაქალაქის ბიუჯეტიდან. ახლა ყველაზე მნიშვნელოვანია, არა კომპანიის წარმომადგენლების დაკავება, რომელიც ამ საქმიანობას ასრულებდნენ არამედ  დედაქალაქის მერიის მაღალი თანამდებობის პირები, რომლებსაც უშუალოდ ევალებოდა საბიუჯეტო სახსრების კონტროლი. ასევე მნიშვნელოვანია, იმ საქალაქო სამსახურის უფროსთან დაკავშირებით რა გადაწყვეტილებას მიიღებს დედაქალაქის მთავრობა,  რომლის საქალაქო სამსახურისგანაც ეს ფული წაიღო კომპანიამ, მიიტაცა და შემდეგ შშმ ბავშვები გააფორმა რომ თითქოს იყვნენ, მაგრამ სინამდვილეში არ იყვნენ. მნიშვნელოვანია, არა წვრილფეხა კორუმპირებულების დაკავება, არამედ მაღალი თანამდებობის პირები, რომლებიც დედაქალაქის მერიაში სხედან.

გელა ჩივიაშვილთან დაკავშირებით, ჯერ კიდევ დავით ნარმანიას პერიოდშიც და შემდეგ უკვე კალაძემ როცა წარადგინა საქალაქო სამსახურის უფროსად, ვთქვით, რომ ეს კაცი არის ნასამართლევი თაღლითობის მუხლით 2011 წელს. აღიარებული აქვს ამ კაცს მისი დანაშაული, რომ საბიუჯეტო სახსრები გაფლანგა, საშიშია ეს ადამიანი თანამდებობაზე. რამდენიმე თვეში ვხედავთ, რომ ამ სამსახურიდან გამოყოფილი თანხები გაიფლანგა. ყველაფერს გაცდა, კორუფციაც არის და კორუფციაც. შშმ პირებისთვის გამოყოფილი თანხები მიითვისეს და დღეს მისი საქალაქო სამსახურის სამ თანამშრომელზე, ორ მოქმედსა და ერთ ყოფილზე სისხლის სამართლებრივი დევნა მიმდინარეობს. არის თუ არა ეს ყველაფერი საფუძველი, რომ ამ კაცმა, მინიმუმ, თანამდებობა დატოვოს?

გოკა გაბაშვილი: შშმ პირების საკითხში ფულის კეთება, გარდა იმისა, რომ დანაშაულია, ასევე, უკიდურესად უზნეო და ამორალური რამ არის. თუ ეს დამტკიცდა, ჯერჯერობით ეს სასამართლოს მიერ დამტკიცებული არ არის, თუ დამტკიცდა, საქმე ძალიან მძიმე შემთხვევასთან გვქონია.

ქეთევან თეთრაული: გამოძიებით ასევე დადგინდა, რომ ხსენებული ტენდერით გათვალისწინებული მომსახურების სრულყოფილად შესრულებაზე კონტროლი და ზედამხედველობა ევალებოდათ ქალაქ თბილისის მუნიციპალიტეტის მერიის, ჯანდაცვისა და სოციალური მომსახურების საქალაქო სამსახურის თანამშრომლებს, რომლებმაც არა ჯეროვნად შეასრულეს მათზე დაკისრებული სამსახურებრივი მოვალეობა, არ გადაამოწმეს ტენდერით გათვალისწინებული საკურორტო მომსახურების მოსარგებლე პირთა რაოდენობა და არ შეისწავლეს კომპანიის მიერ წარმოდგენილი დოკუმენტაცია გაწეული მომსახურების შესახებ. 

ირაკლი ხმალაძე:  ერთი რამ არის ძალიან ცუდი, რომ ყველამ ვერ გაიგო ის, რომ არ შეიძლება კორუფცია და კანონის დარღვევა, ჩვენ როდესაც მოვედით მერიაში, მაშინვე ვთქვით, რომ ასეთი ფაქტები ჩვენთვის იქნება შეურიგებელი და მუდმივად ვებრძვით ასეთ ფაქტებს. მოცემული შემთხვევა სამწუხაროა, რომელიც გასულ წელს მოხდა, თუმცა მიმდინარეობს სამართალწარმოება, ჩვენ უნდა დავიცვათ ის პროცედურა და პრინციპი, რასაც ქწვია უდანაშაულობის პრეზუმპცია და არ უნდა გავაკეთოთ ხმამაღალი განცხადებები მანამ, სანამ სამართალწარმოება არ გამოავლეს ყველა საჭირო გამოებას.

ქეთვან ხურგენაშვილი (შშმ პირის დედა): აგვისტოს შუა რიცხვებში, როცა დავრეკე დ მითხრეს, რომ კიდევ უნდა დავლოდებოდი, გავჩერდი, სხვა რა გზა მქონდა, აგვისტოს ბოლოს, როცა ზაფხული მიიწურა, მეთქი როდისღა უნდა იყოს, სექტემბერში სწავლა იწყება უკვე, გადავრეკე აგვისტოს ბოლოს ისევ, მითხრეს, რომ თქვენი ვაუჩრის წასაღებად დაგირეკეთ და არ მოხვედით, ეს არის აბსურდული ტყუილი. ეჭვი შემეპარა, რა თქმა უნდა მიითვისეს ის ფული, აბა სად წაიღეს?

მერიის მაღალჩინოსნები სასამართლომ 5000 ლარიანი გირაოს სანაცვლოთ გაათავისუფლა. ტენდერში გამარჯვებული კომპანიის წარმომადგენლებს აღკვეთის ღონისძიების სახით 17 000 ლარი განესაზღვრათ. საქმეზე სასამართლო განხილვა უახლოეს  დღეებში დაიწყება.
 ვითარება ძიუდოს ფედერაციაში

 მოჭიდავეები  ძიუდოს ფედერაციის პრეზიდენტის გადადგომას ითხოვენ და საერთაშორისო ტურნირებზე გამოსვლაზე უარს ამბობენ. სპორტსმენთა თქმით, ფედერაციაში სავალალო ვითარებაა და ხშირად   შეჯიბრზე გამგზავრება და ასპარეზობა საკუთარი ხარჯით უწევთ.
ვარლამ ლიპარტელიანი: გამომდინარე იმ პირობებიდან, რა პირობებშიც ვიმყოფებით და რა პირობებშიც წლების განმავლობაში გვიხდება ვარჯიში. სანამ ფედერაციის პრეზიდენტი თანამდებობას იკავებს, ჩვენ ვწყვეტთ ვარჯიშს, ვწყვეტთ შეჯიბრებებზე მონაწილეობის მიღებას, ნათელი მაგალითია ავთანდილ ჭრიკიშვილის გუშინდელი საქციელი, რომელიც უკვე ბოსნიაში უნდა იმყოფებოდეს შეჯიბრზე და დღეს ჩვენს გვერდით არის გამომდინარე იქიდან, რომ უერთდება ამ ერთსულოვნებას და ამ ერთიანობას. ბრძოლას სიმართლისთვის, ბრძოლას იმისთვის,რომ ქართულ ძიუდოში იყოს ჯანსაღი სიტუაცია. არაერთპიროვნული მმართველობა და არა ერთი ადამიანი იღებდეს გადაწყვეტილებას. ადამიანი, რომელსაც ამის გარდა უამრავი საქმე აქვს, იგი ყვარელში იკავებს საკრებულოს თავმჯდომარის თანამდებობას და ცხადყოფს ყველა იმის მოქმედება, რომ მას დროც კი არ აქვს იმისთვის, რომ ჩვენ შეგვხვდეს, დაგვითმოს, დაგველაპარაკოს და ღირსეულად მიიღოს ეს გადაწყვეტილებები. 

ავთანდილ ჭრიკიშვილი: ძალიან დიდხანს გრძელდება ეს პრობლემები და გადავწყვიტეთ, რომ უკვე მივიღოთ რადიკალური ზომები იმიტომ, რომ სხვანაირად გაგრძელება უბრალოდ შეუძლებელია. მე პირადად, თავის დანებებამაც რომ მომიწიოს, სანამ ეს მმართველობა იქნება ჩვენს ფედერაციაში, არ ვარ სპორტის გამგრძელებელი და არც შეკრებაზე ვივლი და არც შეჯიბრებებზე მივიღებ მონაწილეობას. 

ზებედა რეხვიაშვილი: ჩვენ უბრალოდ ვალდებულები ვართ და საჭიროდ ჩავთვალეთ, რომ ამ დონეზე მივსულიყავით გამომდინარე იქიდან, რომ ჩვენს უკან ხალხია, გულშემატკივარია და მათ უნდა იცოდნენ რა ხდება. იმის მიუხედავად, რომ ვეცადეთ ჩვენ შიგნით დაგველაგებინა სიტუაცია, ცვენი მხრიდან ყველანაირი ნაბიჯი გადადგმული იქნა, მაგრამ რეაგირება იყო. 

...ვეცადეთ ჩვენ "შიდა კუხნაში"  დაგევლაგებინა სიტუაცია, ჩვენი  მხრიდან ყველანაირი ნაბიჯი გადადგმული იქნა, მაგრამ რეაგირება იყო ნული. ჩვენ ამის წინააღმდეგები ვართ და მან უნდა დატოვოს თანამდებობა. 

ადამ ოქრუაშვილი: ვცდილობთ ჩვენი საუბრებით, ჩვენი თხოვნებით, ჩვენი კონტაქტებით, მაგრამ ჩვენ ვერანაირად ვერ მივაღწიეთ იმ შედეგს, რომ ჩვენ გვქონდეს ურთიერთობა ფედერაციასთან ცივილური და უბრალოდ ჩვენ იმ ზომამდე მივედით, რომ გვინდა რომ ჩვენი ხმა მივაწვდინოთ იმ საზოგადოებას, რომელსაც ხელეწიფება ამ სიტუაციის მოგვარება. 

ამ ეტაპზე, მე ამაზე, საერთოდ, არ ვფიქრობ. ჩემი ერთადერთი საზრუნავი და საფიქრალი არის ის, რომ საზოგადოებას დავანახოთ რეალურად ეს არის ცილისწამება და მეტი არაფერი. ეს პროცესი, ბუნებრივია, მართულია. არაფერი არ ხდება ისე. მე ვნიშნავ და ვანთავისუფლებ მთავარ მწვრთნელს, ხოლო მთავარი მწვრთნელი ნიშნავს და ანთავისუფლებს თანაშემწეებს.  როდესაც გამოვდივართ და ვამბობთ, რომ მთავარი მწვრთნელი ჩამოშორებული არის ამ შემთხვევაში სამწვრთნელო პროცესს, ბუნებრივია, ეს იწვევს ავტომატურად სხვების ჩამოშორებას.

გიორგი ბაინდურაშვილი: ჩემი მოხსნის შესახებ მას შემდეგ გავიგე, რაც მან ფეისბუქით ვიდეო-მიმართვა გააკეთა და იქ აღნიშნა, რომ მწვრთნელებთან შეთანხმება იყო, დალაპარაკება იყო და მაგის მერე მივედით ერთ აზრზე. არ ყოფილა არანაირი შეთანხმება, არანაირი კომუნიკაცია.

დავით ქევხიშვილი: პრეცედენტი, რომ უსაფუძვლოდ სპორტსმენები, ამ შემთხვევაში რაღაც ჯგუფი ითხოვდეს ამას, თვითონ სახელმწიფოსთვის და ზოგადად, სისტემისთვის არ არის სწორი. ყველა საკითხში, რომელსაც ისინი ამბობენ, მართალი ვარ და ტყუილად მწამებენ ცილს. ჩემი მხრიდან მათთან მიმართებაში მხოლოდ გვერდში დგომა და პატივისცემა იყო გამოხატული. ვფიქრობ, რომ კარგია გაირკვეს მტყუან მართალი,  მაგალითად ერთი ფაქტი მითხრან, რაში შევუშალე ხელი, რომ წარმატებას მიეღწიათ. დანარჩენი თანამდებობებზე არავინ არ არის გამოკიდებული.

შოთა ხაბარელი: ის, რაც მოხდა არ არის კარგი ქართული სპორტისათვის და ძიუდოსთვის, ეს განცხადებები აზიანებს ქართულ სპორტს, ჩვენ ვიმსჯელებთ აღმასკომის სხდომაზე, გადაწყვეტილება მიღებულია, გაშვებულია მთავარი მწვრთნელი, მთელი მწვრთნელთა საბჭო, ეს ასახავს იმ ფაქტს, რომ ნაკრები ვერ გამოვიდა კარგად ევროპპის ჩემპიონატზე, ამას არ ველოდით. რაც შეეხება იმ პროცესებს, რომელიც მიმდინარეობს დღეს, ეს საკითხი ყველამ ერთად უნდა გავითავისოთ, სიტუაცია არ უნდა გამოვიდეს კონტროლიდან, დიალოგი უნდა შედგეს.

„კურიერის“ ცნობით, უახლოეს დღეებში დაპირისპირებულ მხარეებთან შეხვედრას სპორტის მინისტრი გეგმავს.

„ბიძინა ივანიშვილის ეზოში ხის გადატანის დროს საგზაო ნიშნები და ინფრასტრუქტურა დაზიანდა“ („კურიერი“)

 რუსთავი2-ის ცნობით, ყოფილი პრემიერის რეზიდენციაში გადასატანად  გამზადებული 100 წლოვანი ჭადარი  ანაკლიის სანაპიროზეა. მისი ტრანსპორტირება  დოლიდან დაიწყო და გრძელდება.  „კურიერის“ თანახმად, მთელი ღამის განმავლობაში ვიდრე ხე გადაჰქონდათ, შეზღუდული იყო მოძრაობა. გზებზე. განადგურდა და დაზიანდა საგზაო ნიშნები,, ხოლო რამდენიმე სოფელში გათიშული  იქნა ელექტროენერგია. ენერგოკომპანიაში  მიუთითეს, რომ ტვირთის გატარების შესახებ შემოსული განცხადების საფუძველზე კომპანიამ კანონის შესაბამისად იმოქმედა.

„დმანისის გადარჩენის ფონდის“ მიმართვა ფინანსთა სამინისტროს

დმანისის გადარჩენის ფონდმა ფინანსთა სამინისტროს მომსახურების სააგენტოს მიმართა და ევკალიპტის ხის მიღება-ჩაბარების ხელშეკრულების გაფორმება მოითხოვა. ამ აქტის ჩაბარების ბოლო ვადა 4 მაისი იყო.   გიორგი ვაშაძე ამბობს, რომ მათ აუქციონზე მოგებული ხის თანხა გადახდილი აქვთ,  ფინანსთა სამინისტრო კი კანონს არღვევს და ფონდის სახელზე ხის რეგისტრაციაზე უარს აცხადებს. ევკალიპტის ხის გადაფორმების მოთხოვნით, საჩივარი 14 ოპოზიციური პარტიისგან შემდგარმა ფონდმა სასამართლოშიც შეიტანა. აღნიშნულ ბრალდებას ფინანსთა სამინისტროს მომსახურების სააგენტომ წერილით უპასუხა და განმარტა, რომ ოპონენტების ბრალდება უსაფუძვლოა. ხელშეკრულებით გათვალისწინებული პირობის თანახმად, ევკალიპტის ხის გატანის გარეშე მიღება-ჩაბარების აქტი ვერ გაფორმდება.

გიორგი ვაშაძე: ერთი თვის წინ ჩვენ გავიმარჯვეთ აუქციონში, გადავიხადეთ 20 020 ლარი და იმის შემდეგ ვითხოვთ მიღება-ჩაბარების გაფორმებას. ფინანსთა სამინისტრო გვეუბნება, რომ თურმე მიღება-ჩაბარებას არ გააფორმებენ, ამას ამბობს ზეპირსიტყვიერად, არცერთ წერილზე პასუხს არ გვცემს. 

ბაჩუკი  ქარდავა: მოულოდნელი ალბათ არაფერი  არ ხდება ამ ხელისუფლების პირობებში. მაში, როდესაც ქვეყანა ლამის თავზე ექცევათ, ეკონომიკა ჩამოშლილია, სოციალურად  უმძიმესი ვითარებაა, ეს ხელისუფლება მაინც მობილიზებულია იმაზე, რმო ყველა  ხერხი იხმაროს იმისათვის, რმო  რამენაირად ის  ხე, რომელიც მოეწონა ოლიგარქს, არ დათმოს და ყველანაირ სამართლებრივ ბერკეტებს ეძებენ, რომ შეინარჩუნონ. 

სახელმწიფო ქონების ეროვნული სააგენტო გიორგი ვაშაძეს ცრუ ინფორმაციის გავრცელებაში ადანაშაულებს

სახელმწიფო ქონების ეროვნული სააგენტოს  თანახმად,  გიორგი ვაშაძე სოფელ  დიდ დმანისში სახელმწიფო საკუთრებაში არსებული მიწის  ნაკვეთის იჯარის  უფლებით  გაცემასთან დაკავშირებით ცრუ ინფორმაციას ავრცელებს. სააგენტოში განმარტავენ, რომ ვაშაძე ცდილობს საზოგადოება შეცდომაში შეიყვანოს და დაარწმუნოს მოქალაქეები თითქოს აუქციონის მიმდინარეობისას შეუძლებელი იყო ტერიტორიის დათვალიერება. ტერიტორიის 10 წლის ვადით იჯარით აღების ელექტრონულ აუქციონში გიორგი ვაშაძეა გამარჯვებული. 
გიორგი ფიცხელაური:  აუქციონის მიმდინარეობისას  ნებისმიერ დაინტერესებულ  პირს სრული შესაძლებლობა ჰქონდა ადგილზე გაცნობოდა  ვითარებას და შეესწავლა იქ არსებული სიტუაცია. შესაბამისი აპარატით შეეძლო გაეკეთებინა იქ  შესაბამისი სამუშაოები და აეღო  მიწის ნაკვეთის რეალური  საზომი. არ მოხდება აუქციონის შედეგებზე ხელშეკრუელბის გაფორმება. ხელშეკრულება აღარ გაფორმდება. შესაბამისად, აღნიშნული 45 დღე გადის დღეს და დღეს არის ბოლო ვადა. 

გიორგი ვაშაძე:  ამ ტერიტორიაზე აზომვითი ნახაზები  გვაქვს უკვე, რომელზეც დადგენილია და დადასტურებულია, რომ  მართვის  პულტი ქარხნის და ასევე სხვადასხვა კონტეინერი განთავსებულია ტერიტორიაზე, უფრო მეტიც, გზა არის გაყვანილი  ამ ტერიტორიაზე. მოგმართეთ ხელშეკრულების გაფორმების მიზნით, ამიტომ, ველოდებით თქვენგან პასუხს, რომ გამოყოთ შესაბამისი ჯგუფი, რომელთანაც ჩვენ დავიწყებთ ხელშეკრულების გაფორმებაზე მოლაპარაკებას. ასე, რომ ბატონო ქუმსიშვილო, თქვენ ხართ დამნაშავე ამ საკითხში და მოგიწევთ ციხეში ჩაჯდომა იმ საქმიანობისთვის, რასაც თქვენ აკეთებთ RMG GOLD-თან ერთდ.

ბიტკოინები სახელმწიფოს ხარჯზე („კურიერი“)

 რუსთავი 2-ის ცნობით, სახელმწიფოს ფულით შექმნილი „საკვების წარმოების კომპანია“ საქმიანობის სფეროს იცვლის და ხილ-ბოსტნეულის გაყინვის სანაცვლოდ, ბიტკოინების წარმოებას იწყებს. კომპანიის საკონტროლო პაკეტს 63 პროცენტს სახელწმიფო ფლობს. თავის დროზე ის ქართული პროდუქციის პოპულარიზაციის მიზნით შეიქმნა და გლეხის მიერ ზაფხულში მოყვანილი ხილი და ბოსტნეული უნდა გაეყინა, ზამთარში კი გაეყიდა. ბიზნესი ვერ აეწყო, ამიტომ სოფლის მეურნეობის პროდუქციის ნაცვლად ახლა ელექტრონული ფულის გამომუშავებას იწყებენ.  ტენდერი 130 ათას ლარიანი ბიტკოინების მაინერების შესაძენად უკვე გამოცხადდა.

„კურიერის“ თანახმად, 300 მაინერი, რომლის შეძენასაც საკვების წარმოების კომპანია გეგმავს, საათში 360 კვ ელექტროენერგიას გამოიმუშავებს, ამდენი ენერგია სჭირდება დაახლოებით 100 კომლიანი სოფელს დღეში გასანათებლად. ოპოზიციას ეჭვი, აქვს რომ ელექტროენერგიის ფულს სახელმწიფო დაფარავს, კონკრეტული პირები კი მოგებას ნახავენ.

 სოფლის მეურნეობის ყოფილმა მინისტრმა  პეტრე ცისკარიშვილმა,   რუსთავი2-თან გაიხსენა ,რომ საწარმოს შექმნა სახელმწიფოს დახმარებით წინა ხელისუფლების დროს მოხდა, თუმცა სულ სხვა მიზნისთვის. კომპანიისა და მთავრობის თანამშრომლობა ამ დრომდე გრძელდება ისე, რომ პირდაპირი ვალდებულება კომპანიას არ შეუსრულებია. არანაირ წვლილი არ შეუტანია რეგიონში სოფლის მეურნეობის განვითარებაში.

კომპანიის ხელმძღვანელის  გივი გაჩეჩილაძის თქმით, მათი ჯგუფი ბიტკოინებს არ გამოიმუშავებს, მაინერები კი სითბოსთვის და სათბურისთვის სჭირდებათ.
ლევან ხაბეიშვილი: სავარაუდოდ, საქმე გვაქვს თაღლითურ ჯგუფთან. ნაცვლად იმისა, რომ სოფლის მეურნეობის მიმართულებით მუშაობდეს, ნაცვლად იმისა, რომ მაცივარი რისთვისაც აქვს ამისთვის იყენებდეს ანუ ყინავდეს პროდუქციას და ა.შ. ამის ნაცვლად ისინი დაკავებულები არიან ბიტკოინის გამომუშავებით, ეს აპარატურა, რომელსაც ეს ადამიანები ყიდულობენ, ორჯერ მეტ ელექტროენერგიას მოიხმარს, ვიდრე მათ საქმიანობას სჭირდება სხვდასხვა მიმართულებით.

...სახელმწიფოს შპს აცხადებს ტენდერს, ტენდერში მონაწილეობას ღებულობს რამდენიმე თვით ადრე დაფუძნებული კოპანია, უკრაინის მოქალაქე, რომელიც ერთადერთია, რომელიც აპირებს ეს 300 მაინერი ათხოვოს ამ კომპანიას, შემდეგ ეს კომპანია ამ მაინერებს წაიღებს თავის ე.წ. მაცივრებში, სადაც ელექტროენერგის საფასურის დიდ ნაწილს იხდის უკვე სახელმწიფო, გამოიმუშვებენ ბიტკოინს, თუმცა ამ თანხას ვერც სახელმწიფო ვერ მიიღებს, გამიმუშავებენ კრიპტოვალუტად, რომელიც არ რის დათვლადი და აღირცვხადი.

გუჯა ცინცაძე: არ ვიცი, ჩემო კარგო ,მე მართლა ვერ ვერკვევი მაგ საკითხში რას აკეთებენ, როგორ აკეთებენ და როდის აკეთებენ ნამდვილად არ ვიცი, უბრალოდ ვიცი, რომ დაარსებულია ეგ  კომპანია, რომელზეც მაქვს მე ინფორმაცია, ჩემი ახლობელი აღმოჩნდა ეს ადამიანი და დავეხმარე რაღაც დეტალებში, ახლა რას აკეთებენ და როგორ ხდება ესა თუ ის საკითხი, მაინერია, რაღაცა სხვა კრიპტოვალუტაა არ ვიცი.

პეტრე ცისკარიშვილი: ბიტკოინების საწარმოს მთავარი,რ აც სჭირება ეს არის გაგრილება, რადგან ის სერვერები, რომელიც იქ დგას და გამოიმუშავებს ბიტკოინებს შესაბამისად ფულს, ხურდება და ელექტროენერგიის მთავარი ხარჯი მიდის იმაში, რომ შემდეგ ეს შენობა გააგრილო და წარმოიდგენეთ ესენი პირდაპირ მაცივარში შევიდნენ, ბოსტნეულისთვის განკუთვნილ მაცივარში იქ დგამენ სერვერებს მაინინგისთვის, რომ იშოვონ ფული, იშოვოს რამოდენიმე კაცმა ფული იმის ნაცვლად, რომ მთელი რეგიონი გამხდარიყო ეფექტური და მომგებიანი აგრარული ჰაბი თბილისისთვის და რა თქმა უნდა, იქ რამოენიმე სოფლისთვის.

გივი გაჩეჩილაძე (კომპანიის ხელმძღვანელი): საიდან დაასკვენით, რომ ბიტკოინები უნდა გამომუშვდეს?

მაინერები რისთვის გჭირდებათ აბა?
იმისთვის, რომ ეს მაინერი გამოყოფს სითბოს,  იმ სითბოს ვიყენებთ ჩვენ.

რაში იყენებთ?
სათბურისთვის ვიყენებთ.

სად გაქვთ სათბური?
გამოძიებას ატარებთ თუ რა არის ვერ ვხვდები.

ჟურნალისტი ვარ და კითხვებს გისვამთ.
მერე, რომ კითხვას მისვამთ მე შემიძლია არ გაგცეთ პასუხი. ჩვენ, როგორც საკვების წარმოების კომპანიას გვრჩება სითბო. ის გამოყოფს უამრავ სითბოს.

სითბოს რაში იყენებთ?
...სათბურში რასაც აკეთებენ იმას გავაკეთებთ.

 „კურიერის“ მოხედვით, დაინტერესდება თუ არა ეკონომიკის სამინისტრო საკვების წარმოების კომპანიის მიერ საქმიანობის პროფილის შეცვლით, ჯერ უცნობია. უწყებაში ამბობენ, რომ სახელმწიფოს წილი კომპანიაში 63 პროცენტია.

ვალერი გელაშვილის ცემის საქმე

ვალერი გელაშვილის ცემის საქმეზე, თბილისის საქალაქო სასამართლოში პროკურატურამ დასკვნითი სიტყვა წარმოთქვა. აღნიშნულ ეპიზოდში  ექს-პრეზიდენტი მიხეილ სააკაშვილია ბრალდებული, მას რომელსაც უფლებამოსილების ბოროტად გამოყენება ედება ბრალად. გამოძიების ინფორმაციით, მიხეილ სააკაშვილის ორგანიზებით, დეპუტატი ვალერი გელაშვილი 2005 წელს სცემეს. პროკურორმა დასკვნით სიტყვაში თქვა რომ ყოფილ დეპუტატს ექს-პრეზიდენტის მითითებით ფიზიკურად გაუსწორდნენ, რადგან გელაშვილი ერთ-ერთ საგაზეთო ინტერვიუში ხელისუფლების მიმართ კრიტიკულად საუბრობდა. კრიტიკის მიზეზი კი როგორც პროკურორმა თქვა, გახდა ის, რომ ხელისუფლება მისი ერთ-ერთი მიწის ნაკვეთით იყო დაინტერესებული. შემდეგ სხდომაზე დასკვნით სიტყვას დაცვის მხარე იტყვის.ამ საქმეზე ადვოკატებს მოწმეები არ ჰყოლიათ. დღევანდელ სხდომაზე სააკაშვილის ადვოკატმა თქვა, რომ ის ყველა მოწმეს ხსნის რომლებიც სიაში ჰყავდა.  ამის მიზეზი მას არ განუმარტავს. ამავე საქმეზე გამამტყუნებელი განაჩენი უკვე გამოტანილია – ვანო მერაბიშვილის, ერეკლე კოდუას და გია სირაძის მიმართ.

დავით ნეფარიძე: საქართველოს პრეზიდენტი პირადად იყო პასუხისმგებელი, რომ სახელმწიფო ორგანოებს ემოქმედათ კონსტიტუციის შესაბამისად და დაეცვათ ადამიანის უფლებები, იგი თავად უწევდა ორგანიზებას საქართველოს მოქალაქეზე და რაც მთავარია, პარლამენტის წევრზე თავდასხმას, პირადი ანგარიშწორების მოტივით. მიხეილ სააკაშვილმა ირაკლი ოქრუაშვილს დაავალა, რომ ორგანიზება გაეკეთებინა ვალერი გელაშვილზე თავდასხმისათვის, მან უარი განუცხადა ამ დავალების შესრულებაზე. აღნიშნულის შემდეგ, მიხეილ სააკაშვილმა ვალერი გელაშვილის ფიზიკური ანგარიშსწორება დაავალა ივანე მერაბიშვილს. მან კი შსს-ს სპეციალური დეპარტამენტის დირექტორს, ერეკლე კოდუას. თავს დაესხნენ ვალერი გელაშვილს და მის თანმხლებ პირებს, მალხაზ ცხაკაიას და გიგი ლომიძეს, მანქანიდან გადმოიყვანეს ისინი, ველერი გელაშვილი დააწვინეს ასფალტზე და ხელებით, ფეხებით და ცეცხლსასროლი იარაღის კონდახის გამოყენებით, სასტიკად სცემეს. ოდნავ მოგვიანებით ერეკლე კოდუას კაბინეტში მიიყვანეს თავდასხმაში მონაწილე სპეცრაზმელები, რომლებსაც ერეკლე კოდუამ  წარმატებულად შესრულებული დავალებისთვის მადლობა გადაუხადა და მადლობის ნიშნად ტითოეულს ხელზე გადასცა 500$-500$. 

"ქართული მარშის" ექვსივე წევრის პატიმრობაში დატოვებას ხმაური მოჰყვა

ქართული მარშის წევრებს საქალაქო სასამართლომ წინასწარი პატიმრობის ვადა 7 ივნისამდე გაუხანგრძლივა. მოსამართლემ არ გაითვალისწინა არც დაცვის მხარის არგუმენტები და არც დეპუტატების - ემზარ კვიციანის და ადა მარშანიას თავდებობა. გადაწყვეტილებას ხმაური დარბაზშივე მოყვა. დაკავებულების თანამოაზრეები გადაწყვეტილების სააპელაციო სასამართლოში გასაჩივრებას  გეგმავნ. რუსთავი 2-თან მომხდარ ფაქტთან დაკავშირებით დაკავებულებს გამოძიება ხულიგნობასა და სხვისი ნივთის დაზიანებას ედავება. 

სანდრო ბრეგაძე: ეს არ იყო გადაწყვეტილება, ეს იყო პირდაპირ პოლიტიკური დაკვეთა, რომ აბსოლუტურად უდანაშაულო ბავშვები, სტუდენტები ჩაყარონ ციხეში. უსამართლობის აპოგეა. ეს არის საშინელება. ეს არ არის სასამართლო. ეს მოსამართლე არის ჩვეულებრივი ნოტარიუსი. 

ჯონდი ბაღათურია: ამ ადამიანებმა, მაქსიმუმ, რომც დამტკიცდეს ბრალი, ფიზიკური არ მიუყენებიათ შეურაცხყოფა, მაგრამ სიტყვიერი შეურაცხყოფა მიაყენეს გაბუნიას და ნიკა გვარამიას და აღუძრეს მათ სისხლის სამართლის საქმე და დაუტოვეს აღკვეთის ღონისძიება. პირდაპირ შემიძლია გითხრათ, რომ ეს არ არის ქართული ხელისუფლება. ეს არის უბრალოდ ჩვეულებრივი საოკუპაციო რეჟიმი

დაკავება თაღლითობის ფაქტზე

სუს-ის ანტიკორუფციულმა სააგენტომ, მარტვილის მერიის წარმომადგენელი კოორდინაციის განყოფილების უფროსი  დააკავა და კიდევ შვიდი პირი ამხილა. გამოძიებამ დაადგინა, რომ დაკავებულმა მარტვილის მუნიციპალიტეტის მერიასთან არსებული მარტვილის მუნიციპალიტეტის ტერიტორიაზე არსებულ მიწის ნაკვეთებზე საკუთრების უფლების აღიარების უფლებამოსილი მუდმივმოქმედი კომისიის წევრებს გაანდო თავისი დანაშაულებრივი განზრახვა და სთხოვა, სამსახურებრივი მდგომარეობის გამოყენებით დახმარებოდნენ მიწის ნაკვეთის თაღლითურად დაუფლებაში, რაზეც კომისიის წევრებისაგან თანხმობა მიიღო.  გავრცელებული ცნობით, აღნიშნულთან დაკავშირებით საგამომძიებლო მოქმედებები გრძელდება.
ბექა ჯიჭონაია: აღნიშნული პირი კომისიის წევრების დახმარებით და კომისიის მიერ 2017 წლის 11 აპრილს გაცემული საკუთრების უფლების მოწმობის საფუძველზე, მოტყუებით, მართლსაწინააღმდეგოდ დაეუფლა მარტვილის რაიონის სოფელ გაჭედილში მდებარე სახელმწიფო საკუთრებაში არსებულ მიწის ფართობს, რითაც სახელმწიფოს მიადგა მნიშვნელოვანი ზიანი 7830 ლარის ოდენობით. 

ოთარ ხურციძე: მოწმის ზეწოლა თუ უნდათ, 7 ადამიანი უფრო განახორციელებს მოწმეზე ზეწოლას, ვიდრე ჩემი დაცვის ქვეშ მყოფი. ჩემი დაცვის ქვეშ მყოფი მანამდეც იყო დაბარებული გამოძიებაში. მან მისცა ჩვენება. აუხსნა გამოძიებას, რომ როგორც წესი და რიგი ყველა ინსტანცია გაიარა და ისე დაირეგისტრირა ის ნაკვეთი, არ მიმალვია გამოძიებას, მაგრამ რატომ გახდა აუცილებელი მისი დაპატიმრება აუცილებელი ნამდვილად ვერ ვხდები.

ალექსანდრე გრიგალავა: ეს, უკვე გამოძიების პრეროგატივა არის. ჩვენ არ გვაქვს არანაირი ინფორმაცია. ჩვენ ვიცით, რომ ფაქტი, რომ წულაია არის დაპატიმრებული. გაკვირვებული ვარ, პირდაპირ, რომ გითხრათ. გამოძიება გვიჩვენებს რა გადაწყდება.

ელენე ბჟალავა: არასდროს არ შემიმჩნევია რაემე ცუდში და ძმაც მაგისი უაღრესად პატიოსანი ხალხი არიან. რა მოხდა ჩვენ მოსახლეობამ არ ვიცით გავიგეთ ტელევიზიით. რაღაცა მიწის ნაკვეთზე მოხდა დავაო. 

 ბრალის  დამტკიცების შემთხვევაში ბრალდებულთა ნაწილს 4-დან 7 წლამდე, ნაწილს კი 6-დან 8 წლამდე თავისუფლების აღკვეთა ემუქრება. 

გირგვლიანის შესწორებებით ცნობილ კანონპროექტს დეპუტატებმა მხარი 1-ლი მოსმენით დაუჭირეს

ე.წ. გირგვლიანის შესწორებებით ცნობილ კანონპროექტს დეპუტატებმა მხარი 1-ლი მოსმენით დაუჭირეს(74 მომხრე და არც ერთი წინააღმდეგი.).  კანონპროექტის ავტორთა თქმით, პროექტის მიზანია, შეიქმნას სამართლებრივი საფუძველი, რათა თავიდანვე მოხდეს სისტემის ამოქმედება. უმრავლესობაში ამბობენ, რომ გირგვლიანის შემთხვევაში ადგილი ჰქონდა უმაღლესი თანამდებობის პირების შეთქმულებას 1 ადამიანის, სანდრო გირგვიანის წინააღმდეგ და ხელისუფლების შესაბამისი შტოები შესაბამისად მოქმედებდნენ. ანრი ოხანაშვილის თქმით, სისხლის სამართლის კოდექსი შესაბამისი სისტემით არ იყო აღჭურვილი, რათა დამნაშავე პირებისთვის ადეკვატური სასჯელი დაეკისრებინათ. 

ანრი ოხანაშვილი: იყო რამდენიმე შემოთავაზება, რომ დამატებით კიდევ გავმართოთ კონსულტაციები მე-2 მოსმენამდე, ბატონმა მამუკა მდინარაძემაც დააყენა საკითხი დანაშაულის შეუტყობინებლობის და დანაშაულის დაფარვასთან მიმართებაში ამ საკითხების კიდევ ერთხელ გადახედვის, შსს-მ რამდენიმე დღის წინ შემოიტანა კანონპროექტი, სადაც დანაშაულის შეუტყობინებლობა და დანაშაულის დაფარვა უფრო გამკაცრებულია, ამიტომ, ჩვენ კიდევ ერთხელ მოგვიწევს, ამ საკითხების გადახედვა და მსჯელობა. 

სახელმწიფო დეპარტამენტის მხარდაჭერა

სახელმწიფო დეპარტამენტის წარმომადგენელი,  ევროპისა და ევრაზიის საკითხებში სახელმწიფო მდივნის თანაშემწის, ვეს მიტჩელის საქართველოში ვიზიტს გამოეხმაურა. მისი თქმით, აშშ კიდევ ერთხელ ადასტურებს მხარდაჭერას საქართველოს სუვერენიტეტისა და ტერიტორიული მთლიანობის მიმართ.  ამასთანევ, ამერიკა მხარს უჭერს ნატო-ს 2008 წლის ბუქარესტის დეკლარაციას, რომლის მიხედვითაც, საქართველო გახდება ნატო-ს წევრი. 
ჰიზერ ნოიერტი: საქართველოში ვიზიტის დროს ვეს მიტჩელმა ჩვენს ქვეყნებს შორის არსებულ მტკიცე ორმხრივ ურთიერთობებზე ისაუბრა. მან კიდევ ერთხელ დაადასტურა შეერთებული შტატების მხარდაჭერა საქართველოს სუვერენიტეტისა და ტერიტორიული მთლიანობის მიმართ და აღნიშნა, რომ შეერთებული შტატები მხარს უჭერს 2008 წლის ბუქარესტის შეთანხმებას, რომლის მიხედვითაც საქართველო გახდება ნატოს წევრი. უეს მიტჩელმა მოინახულა რუსეთის მიერ ოკუპირებული საქართველოს ტერიტორიების, აფხაზეთისა და სამხრეთ ოსეთის ადმინისტრაციული სასაზღვრო ხაზი, სადაც ამჟამად, 2008 წლის ცეცხლის შეწყვეტის შესახებ შეთანხმების დარღვევით, რუსული ჯარები იმყოფებიან.

აქცია ბათუმში

ბათუმში  „ნაციონალური მოძრაობის“ მიერ ორგანიზებული  აქცია გაიმართა. საპროტესტო მსვლელობა იუსტიციის სახლიდან დაიწყო და  აჭარის პოლიციის მთავარ სამმართველოს შენობასთან დასრულდა. აქციის მონაწილეებს აჭარის ორგანიზაციის ლიდერმა, ლევან ვარშალომიძემ მიმართა. შეკრებილებს შეუერთდა პარლამენტის ყოფილი ვიცე-სპიკერიც. მან ოპოზიციას საპრეზიდენტო არჩევნების წინ გაერთიანებისკენ მოუწოდა, „ნაციონალური მოძრაობის“ საპროტესტო აქციაზე რეგიონში არსებული კრიმინოგენური სიტუაცია გააპროტესტეს. 

 „ნაციონალების აქცია“ გაიმართა ლოზუნგით: "პოლიცია უნდა ემსახუროს საქართველოს და არა ბიძინა ივანიშვილს" .
ლევან ვარშალომიძე: ეს არის გამაფრთხილებელი აქცია, ჩვენ აქ შევიკრიბეთ, რომ კიდევ მოეგონ გონს. ჩვენ ყოველთვის მოსახლეობის გვერდზე დავდგებით და ნებისმიერი უკანონობა, ნებისმიერი კრიმინალის გამოჩენა ჩვენ ყოველთვის გავაპროტესტებთ. 

მურმან დუმბაძე: სახელმწიფო დეპარტამენტის მხარდაჭერა ყველა ხელისუფლება დამარცხდა არა ოპოზიციის სიძლიერის გამო, ყველა ხელისუფლება დამარცხდა არა ჩვენი მუსკულების გამო, ყველა ხელისუფლება დამარცხდა საკუთარი დანაშაულის, საკუთარი უპასუხისმგებლობის, საკუთარი უნიათობის გამო. 

სოფელ ფერმას მოსახლეობამ  ნაციონალურ მოძრაობას პრობლემები გააცნო

სასმელი წყალი, გაზი, გარე განათება და მომატებული კრიმინალი - ეს ის  პრობლემებია, რომელზეც  კასპის რაიონის სოფელ ფერმის მცხოვრებლებმა „ნაციონალური მოძრაობის“ წარმომადგენლებთან ისაუბრეს. ნიკა მელიას თქმით, ადგილობრივი და ცენტრალური ხელისუფლება ამ პრობლემების მოგვარების ნაცვლად ხელფასების ზრდითა და ძალაუფლების შენარჩუნებითაა დაკავებული.

ნიკა მელია: თავიანთ ნაჭუჭში არიან ჩაკეტილები, ზრუნავენ საკუთარი ჯიბეების გასქელებაზე და არ აინტერესებთ ქვეყანაში ხალხი როგორ ცხოვრობს. არ აინტერესებთ პენსია გაეზრდებათ თუ არ გაეზრდებათ, არ აინტერესებთ ასობით ათასი მოვალე, გაიზრდება თუ არ გაიზრდება. უბრალოდ არ აინტერესებთ და ამას აღარც  მალავენ და გუშინდელი  დღე პარლამენტში იყო  ამის ნათელი დადასტურება. მათ აინტერესებთ ძალაუფლების შენარჩუნებას და ამისთვის იღწვიან ამიტომ დასკვნა არის მარტივი ეს ადამიანები უნდა გავუშვათ სახლებში და უნდა ჩატარდეს არჩევნების ადაც ხალხი აირჩევს იმ ძალას, რომელიც მოემსახურება საზოგადოების ინტერესებს.

ფოლად ნოვრუზოვი: ძირითადად ასფალტის პრობლემა გვაქვს.  40 ტონიანი  მანქანები დადიან, ამტვრევენ ჩვენს გზას.  გარე განათბა გვაწუხებს, ბნელა სოფელში. ამის წინ იყო ყაჩაღობა აქ და იმ მომენტში  გარე განათება რომ ყოფილიყო, ყაჩაღი  ვერც გარისკავდა სახლში შემოსვლას.  დასალევი წყალი ზოგადად რამდენიმე ადგილშია წერტილი გაკეთებული. თვითონ სოფელში შიგნით არ არის შესული. 

ვარდების მოედანს სახელი ეცვლება - სახელდებისა და სიმბოლიკის კომისიის თავმჯდომარე პოლიტიკურ გადაწყვეტილებას გამორიცხავს

ვარდების მოედანს სახელი ეცვლება და მას შესაძლოა პირველი დემოკრატიული რესპუბლიკის სახელი დაერქვას -  ინიციატივა საკრებულომ საქართველოს დამოუკიდებლობის 100 წლისთავთან დაკავშირებით დააყენა. საკრებულოს სახელდებისა და სიმბოლიკის კომისიის თავმჯდომარის თქმით, ინიციატივა მხოლოდ იუბილეს უკავშირდება და პოლიტიკურ გადაწყვეტილება აბსოლუტურად გამორიცხულია.

თინათინ ნიბლოშვილი: ერთადერთი არგუმენტი ამ გადაწყვეტილების არის 100 წლის იუბილე დამოუკიდებლობის დღიდან, შესაბამისად, ერთადერთი არგუმენტი არის ეს და იმ კითხვას, თუ რატომ, მაინც და მაინც, ვარდების რევოლუციის მოედანი, იმიტომ, რომ აღნიშნული მოედანი არის ქალაქის ცენტრალურ ნაწილში. პოლიტიკურ კონტექსტს ამ საკითხთან დაკავშირებით გამოვრიცხავ.

მიკროავტობუსების მძღოლების აქცია ზუგდიდში

ზუგდიდში მიკროავტობუსების მძღოლებმა გამართეს აქცია. აქციის მონაწილეთა თქმით, მათ არ აქვთ მუშაობის საშუალება, რადგანაც ზუგდიდში ძალიან  ბევრი კერძო ავტოსადგური გაიხსნა. აქციის მონაწილეები დახმარებას ხელისუფლებას სთხოვენ.

მურმან შარაძე: ზუგდიდი არის პატარა ქალაქი, ამ ზუგდიდს ყოფნის ჩვენი სადგური, რომელიც არის. ახლა ყოველ ხის ძირში გახსნეს სადგურები, ამას მფარველობენ, მუშაობის უფლება არ გვაძლევენ. 

ენვერ პერტაია: ყველგან ხსნიან სადგურებს, ყველგან მოდის მანქანები და ამაზეა მთელი ამბავი ატეხილი. 

თქვენ არ გაქვთ მუშაობის საშუალება?
ენვერ პერტაია: საშუალება არაა, სადაა საშუალება. თუ ყოველი ხის ძირას გაიხსნა სადგური, მუშაობის საშუალება ვის ექნება. 

ვითარება კონფლიქტის რეგიონებში - ომბუდსმენის აპარატის ანგარიში

სახალხო დამცველის აპარატმა მესამე სექტორს ანგარიში წარუდგინა კონფლიქტის ზონებში არსებულ ვითარებაზე.  კონფლიქტით დაზარალებული მოსახლეობის უფლებრივი მდგომარეობის შეფასებისას, ომბუდსმენის აპარატი ბორდერიზაციის, მოსახლეობის თავისუფლების, პირადი ხელშეუხებლობისა და საკუთრების უფლების დარღვევებზე  ამახვილებს ყურადღებას. დოკუმენტში ნათქვამია, რომ ოკუპირებულ რეგიონებში უკანონო დაკავებები, გადაადგილების შეზღუდვა, მშობლიურ ენაზე განათლების მიღების აკრძალვა და ჯანდაცვის ხელმისაწვდომობის პრობლემები კვლავ გამოწვევად რჩება, განსაკუთრებით, ამ მხრივ გალის რაიონია  გამოყოფილი. სახალხო დამცველს მიაჩნია, რომ მთავრობამ ოკუპირებულ ტერიტორიებზე მცხოვრებთა სოციალური მდგომარეობის შეფასებისა და სოციალური დაცვის პროგრამა უნდა შექმნას, რათა მოწყვლადი ჯგუფების ფინანსური დახმარება მოხერხდეს.  რეკომენდაციებს შორის მოხვდა საომარი მოქმედებებისას საქართველოს კონტროლირებად ტერიტორიაზე დაზიანებული სახლების რეაბილიტაცია და ზარალის ანაზღაურების საკითხებიც. 

თამარ გვარამაძე: ვფიქრობთ, რომ საქართველოს მთავრობამ უფრო აქტიურად უნდა ითანამშრომლოს საერთაშორისო დონორ ორგანიზაციებთან რათა ადგილობრივ მოსახლეობის ტერიტორიაზე, ადგილობრივი მოსახლეობის უფლებები, მათი სოციალური პირობები, ჯანდაცვაზე ხელმისაწვდომობა, განათლების უფლება უფრო მეტად იყოს დაცული. 

მარიამ გრიგალაშვილი: ეს პრობლემები საჭიროებს ძალიან ეფექტურ მოგვარებას და სწორეს ამ ბოლო პერიოდში წარმოდგენილი მთავრობის ინიციატივა, რომ ამ მიმართულებით გაცილებით უფრო ქმედითი ნაბიჯები გადაიდგას, არის მისასალმებელი. 

პაატა ზაქარეიშვილი: არ არის იდეალური სიტუაცია, მაგრამ ვე ც  ერთი კონფლიქტი ვერ შეედრება საქართველოს სწორედ აი, ამ რეაგირებით იმ საშინელებებზე, რაც ხდება ოკუპირებულ ტერიტორიებზე. 

ქუთაისში, ერთ-ერთ ბარში თამბაქოს მოწევის გამო დაწყებული კონფლიქტი ორი მოქალაქის დაკავებით დასრულდა

ქუთაისის საქალაქო სასამართლომ 250 ლარით დააჯარიმა ორი  მოქალაქე, რომელთაც ბრალი ედებოდათ  წვრილმან ხულიგნობასა და  პატრულისთვის  წინააღმდეგობის გაწევის გამო.  ღამით კაფე-ბარ ელდეპოში სიგარეტის მოწევის გამო კონფლიქტი  დაწესებულების დაცვის თანამშრომელსა და  ორ  მომხმარებელს შორის დაიწყო, რის შემდეგაც  პატრული გამოძახეს.  ორივე მოქალაქე დააკავეს და წინასწარი დაკავების საკანში გადაიყვანეს.  ბარ-რესტორანი 500 ლარით დაჯარიმდა იმის გამო, რომ  სტიკერები არ ჰქონდა გაკრული მოწევის აკრძალვის შესახებ. 

ხორავას ქუჩის საქმე

ბრალდების მოწმეების დაკითხვით გაგრძელდა  საქალაქო სასამართლოში ხორავას ქუჩაზე მომხდარი არასრულწლოვანების მკვლელობის საქმე. სხდომაზე ერთ-ერთი ბრალდებული დაიკითხა, კერძოდ ბორის კაკუბავას სიძე, თენგიზ კალანდია, რომელსაც გამოძიება დანაშაულის შეუტყობინებლობას ედავება. დაიკითხა საქმის ექსპერტიც, პროცესი ხვალ გაგრძელდება.

ზაზა სარალიძე: დაადასტურა რაღაცეები როგორ გადამალეს, ვინ გადამალა, სად გადამალეს არ დაუზუსტებია, არ ვიციო. განაცხადა ასეთი რამ "როცა ჩემი შვილი ჩხუბს შეხედავდა, უკან არ დაიხევდა, პირდაპირ ჩაერთვებოდა ჩხუბში", რაც აქამდე ყველამ გამორიცხა, მამამ კი  დაადასტურა.

ტარიელ კაკაბაძე: დავკითხეთ პირი, რომელმაც გარკვეული მონაწილეობა მიიღო და უშუალოდ გადამალა ჩხუბში მონაწილე პირები სხვა ადგილას და რომელმაც სავარაუდოდ გააკეთა ყველაფერი, რომ მიმალულიყო მტკიცებულებები საქმესთან დაკავშირებით, რათა გამოძიებას ვერ მოეპოვებია საქმეზე უტყუარი მტკიცებულებები. ეს თვითონ მისივე ჩვენებით დგინდება. ასევე საინტერესოა, რომ აღნიშნული მოწმის ჩვენება სხვადასხვა ფაქტობრივ გარემოებებთან დაკავშირებით აბსოლუტურად განსხვავდება იმ ჩვენებისგან, რომლებიც მისცეს ჩხუბში მონაწილე პირებმა, მათ შორის მისმა შვილმა. 

ზვიად ფხაკაძე: თავად კალანდიამ დაკითხვაზე განაცხადა, რომ თითქოს მამის მხრიდან განხორციელდა პოლიციის თანამშრომლების მხრიდან გარკვეული სახის ზეწოლა და ფიზიკური შეურაცხყოფა. კონკრეტულად მოწმემ სხდომაზე დასაბუთებულად გამორიცხა და განაცხადა, რომ პოლიციის დაწესებულებაში მის მიმართ პოლიციელთა მხრიდან და არც არავის მხრიდან არც ფიზიკური და არც მორალურ ზემოქმედებას ადგილი არ ქონია.

შსს-მ ვარკეთილის ბაზრობის ერთ-ერთი მფლობელის გახმაურებული მკვლელობა გახსნა

შსს-მ ბოლო პერიოდის გახმაურებული მკვლელობის საქმე გახსნილად გამოაცხადა. საქმე ეხება ბიზნესმენ ნუგზარ კახიძის მკვლელობას. ვარკეთილის ბაზრობის ერთ-ერთი მეწილე საკუთარ სახლში 21 მარტს მოკლეს, დამხმარე ქალი კი დაჭრეს. პოლიციამ დამნაშავეს იმ ნივთმტკიცებებით მიაგნო, რომელიც დამნაშავემ შემთხვევის ადგილზე დატოვა. შსს 37 წლის გია ჩოფლიანს ეძებს.  ბრალდებული, რომელსაც წინასწარი პატიმრობა დაუსწრებლად შეეფარდა, რამდენჯერმეა ნასამართლევი და ნუგზარ კახიძის მკვლელობის დროსაც პირობითი მსჯავრის ქვეშ იმყოფებოდა. ამიტომ, სამართალდამცველები ფიქრობენ, რომ ის ქვეყანას ვერ დატოვებდა. მოკლული ბიზნესმენის ოჯახი ვარაუდობს,  ფაქტი შეკვეთილი მკვლელობაა. 

10 წელი რუსეთ-საქართველოს ომიდან - ევროპარლამენტარები საქართველოში ჩამოდიან

მომავალ კვირას საქართველოს ევროპარლამენტართა დელეგაცია ეწვევა - თავდაცვისა და უშიშროების ქვეკომიტეტის წევრები შეხვედრებზე აქცენტს რეგიონში არსებულ საფრთხეებსა და რუსეთის აგრესიულ პოლიტიკაზე გააკეთებენ. სტუმრები საოკუპაციო ხაზთან არსებულ ვითარებასაც გაეცნობიან და ინფორმაციას აგვისტოს ომის 10 წლისთავთან დაკავშირებით რეზოლუციის პროექტის მოსამზადებლად გამოიყენებენ. ევროპარლამენტარები საქართველოს სამშვიდობო  ინიციატივას მხარს უჭერენ. 

კლერ მუდი: საქართველოს ხელისუფლებასთან ერთად ბევრი სამუშაო გვაქვს ჩასატარებელი. ეს შეეხება თავდაცვისა და უსაფრთხოების საკითხებს, ასევე კიბერუსაფრთხოებას, მაგრამ ვიზიტისას, რა თქმა უნდა, პრიორიტეტი ოკუპირებულ ტერიტორიებს მიენიჭება. ჩვენ ვაპირებთ ჩავიდეთ ე.წ. საზღვართან და ვნახოთ ადგილზე რა ვითარებაა. გვსურს გავიგოთ დეტალები სამშვიდობო გეგმასთან დაკავშირებითაც და როგორც ევროპარლამენტის წევრებმა, ყველაფერი გავაკეთოთ არამხოლო  ამ ინიციატივის, არამედ ოკუპირებულ ტერიტორიაზე მყოფი  ადამიანების და მათთან კომუნიკაციის მხარდასაჭერად. 

საჯიდ კარიმი:  10 წელი გავიდა ომის შემდეგ და  მე, როგორც სამხრეთ კავკასიის დელეგაციის თავმჯდომარე ევროპარლამენტში ჩემი  კოლეგების წინაშე მკაფიოდ მინდა ვთქვა, რომ  ახლა არის დრო, როცა კიდევ  ერთხელ  ღიად უნდა დავაფიქსიროთ, საქართველოს ტერიტორიები ოკუპირებულია. წინასწარ არ შემიძლია ვისაუბრო, როგორ წარიმართება ტექსტზე მუშაობა და ჩაიწერება რეზოლუციის პროექტში, თუმცა, ერთი რამ შემიძლია განვაცხადო, ჩვენ უნდა მოვამზადოთ რეზოლუცია ომიდან 10 წლის თავზე და ტექსტში ნათლად  უნდა იყოს ნათქვამი ოკუპაციის შესახებ. სხვა დეტალები  სამუშაო პროცესში გამოიკვეთება. 

დევიდ მაკალისტერი: იმედი მაქვს, რომ ევროპარლამენტი გაიხსენებს იმ მოვლენებს, რომელიც 10 წლის წინ მოხდა საქართველოში. ყველა ქვეყანა იმსახურებს ტერიტორიული მთლიანობის პატივისცემას და აღიარებას. ბოლო ორი წლის განმავლობაში ორჯერ ვიყავი საქართველოში, თქვენი ქვეყნის ტერიტორიის ოცი პროცენტი ამ დრომდე ოკუპირებულია რუსეთის სამხედრო ძალების მიერ და მგონია რომ, ამაზე უნდა გავაკეთოთ აქცენტი.  უნდა გამოვახატოთ სოლიდარობა ჩვენი პარტნიორი  და აღმოსავლეთ  პარტნიორობის ყველაზე წარმატებული  ქვეყნის, საქართველოს მიმართ. 
სამუშაო შეხვედრა ქუჩაში მცხოვრებ და მომუშავე ბავშვებთან დაკავშირებით

ქუჩაში მცხოვრებ და მომუშავე ბავშვებთან დაკავშირებით სამუშაო შეხვედრა გაიმართა. აუდიენციას სახალხო დამცველის აპარატის, იუსტიციის, შრომის, ჯანმრთელობისა და სოციალური დაცვის, განათლებისა და მეცნიერების სამინისტროების, არასამთავრობო და საერთაშორისო ორგანიზაციების წარმომადგენლები ესწრებოდნენ.  შეხვედრა შსს ინიციატივით შედგა. უწყებამ მონაწილეებს წარუდგინა ინფორმაცია ქუჩაში მცხოვრებ და მომუშავე ბავშვებთან დაკავშირებით არსებული ვითარების, ასევე, იმ პრაქტიკული და საკანონმდებლო ხარვეზების შესახებ, რომლებიც აფერხებს ქუჩაში მოზარდების ცხოვრებისა და მუშაობის წინააღმდეგ ეფექტიანი ღონისძიებების განხორციელებას. სამინისტროს წარმომადგენლებმა დამსწრე საზოგადოებას ამ მიმართულებით პრობლემების მოგვარებისა და აღმოფხვრის შესახებ უწყების ხედვა გააცნეს.

ლონდა თოლორაია: არასამთავრობო ორგანიზაციები, საერთაშორისო ორგანიზაციების ჩართულობით, ასევე სხვა სახელმწიფო უწყებებისა და სახალხო დამცველის აპარატის მონაწილეობით, შსს უახლოეს მომავალში გეგმავს სხვადასხვა ღონისძიებების განხორციელებას, რომელიც დაკავშირებული იქნება ამ მიმართულებით პრევენციულ კამპანიასთან და ასევე საკანონმდებლო ცვლილებებთან, რაც უფრო ეფექტიანს გახდის ქუჩაში მცხოვრები და მომუშავე ბავშვების  რაოდენობის შემცირებას. 

შეხვედრა სამშენებლო კომპანიების წარმომადგენლებთან

სამშენებლო კომპანიებს,  საგზაო და ინფრასტრუქტურული მიმართულებით გამოსაცხადებელ ტენდერებზე ინფორმაცია წინასწარ ექნებათ. ინფრასტრუქტურის მინისტრმა და გზების დეპარტამენტის ხელმძღვანელმა,  თემაზე პირველი შეხვედრა გამართეს. მაია ცქიტიშვილმა და ირაკლი ქარსელაძემ  ბიზნესის წარმომადგენლებს 14 პროექტი გააცნეს, რომლებზეც ტენდერები მაისში გამოცხადდება.  ბიუჯეტიდან ამ სამუშაოებისთვის დაახლოებით 78 მილიონი ლარის გამოყოფა იგეგმება.კომპანიებს საშუალება ექნებათ ტენდერებისთვის მოემზადონ, რაც შესაძლოა, კონკურენციაზე და სამუშაოს ხარისხზე დადებითად აისახოს.

ფინანსთა მინისტრი ADB -ის მმართველთა საბჭოს წარმომადენლებს შეხვდა

ფინანსთა მინისტრი აზიის განვითარების ბანკის მმართველთა საბჭოს წარმომადგენლებს შეხვდა. მამუკა ბახტაძე, საფრანგეთის განვითარების სააგენტოს წარმომადგენლებს, აზიის განვითარების ბანკის ვიცე-პრეზიდენტს, კერძო სექტორისა და თანა ინვესტირების საკითხებში ესაუბრა.  შეხვედრისას, ყურადღება გამახვილდა ქვეყანაში დაგეგმილ რეფორმებზე, მათ შორის, მცირე და საშუალო ბიზნესის ხელშეწყობის მიმართულებით.

მამუკა ბახტაძე: ჩვენ ვსწავლობთ შესაძლებლობებს, რომ აზიის განვითარების ბანკმა გაზარდოს დაკრედიტება საქართველოში მცირე და საშუალო მეწარმეების. განსაკუთრებით იმ ღონისძიებებს, რომლებიც დაგვეხმარება, რომ ჩვენმა მცირე და საშუალო მეწარმეებმა უკეთ გამოიყენონ ის თავისუფალი სავაჭრო რეჟიმები, რომლებიც ჩვენ გავაფორმეთ.

თბილისის პოლიციის მთავარ სამმართველოსთან ზვიად კუპრავას მხარდამჭერი აქცია  გაიმართა

საქალაქო სასამართლოს გადაწყვეტილება ზვიად კუპრავასთვის პატიმრობის შეფარდების შესახებ მისმა  ადვოკატმა   გაასაჩივრა - შს სამინისტრო  კუპრავას პოლიციისთვის წინააღმდეგობის გაწევას და წვრილმან ხულიგნობას ედავება.  ის 2 დღის წინ დააკავეს, როცა  მეგობართან ერთად მანქანით  გადაადგილდებოდა. ადვოკატი  კუპრავას დაკავებას  მის  საქმიანობას  უკავშირებს  და პოლიტიკურ პროცესს უწოდებს. პარალელურად, წინასწარი  დაკავების იზოლატორთან  გუშინ კუპრავას  მხარდამჭერი აქცია  გაიმართა. მისი  მეგობრებისა და თანამოაზრეების თქმით,  ზვიად კუპრავა შერჩევითი  სამართლის მსხვერპლია და მისი ბრალეულობის მტკიცებულებები საქმეში საერთოდ  არ არსებობს.

ხატია თორდია: დღეს ჩემი მეუღლე  არის უსამართლოდ დაკავებული, იმიტომ, რომ შს მინისტრის - გახარიას ფაქტი  გაასაჯაროვა, რაზეც ნასვამ მდგომარეობაში მართავდა ავტომობილს. 

ზაზა სარალიძე: ზვიად კუპრავას დაკავება პირდაპირ კავშირშია  ჩემთან. ამის გამო ვუერთდები ამ აქციას. თქვენ ძალიან კარგად  მოგეხსენებათ,  საზოგადოებამ ძალიან კარგად იცის, როგორ აქტიურად იყო ჩართული  ზვიადი ჩვენი ტრაგედიის გამოძიებაში. ეს არის პირდაპირი მესიჯი პროკურატურიდან, რომ თუ არ შეჩერდებით ყველა ღონეს ვიხმართ, რომ როგორც ზვიადი დააკავეს, ალბათ, ჩემკენაც გადმოიწევენ ცოტა ხანში.

ირინა ცააძე: მოვითხოვთ ზვიადის გათავისუფლებას. ამ შემთხვევაში  სიმართლის თქმას შეეწირა ზვიადი და ამ ხელისუფლებას უნდა, რომ  ტყუილი ილაპარაკონ და არ გამოუვათ ეს ამბავი. ჩვენ მაინც ვიტყვით სიმართლეს,  მაინც გავიმარჯვებთ ჩვენი სიმართლით. 

მარიამ გერსამია: ეს არის შერჩევითი სამართალი, რომელიც ამ ქვეყანაში არის, რომ ერთი და იმავე, დანაშაულისთვის მინისტრი შეიძლება ჯარიმით გამოუშვა, ხოლო ზვიად კუპრავას მეგობარს მართვის მოწმობა ჩამოართვა და ამ კონტექსტის შეხსენებისთვის თავად 10 დღით დააპატიმრონ, სწორედ ამას ვაპროტესტებთ. გვინდა, რომ საზოგადოებამ იცოდეს სიმართლე  ამ მთავრობის შესახებაც, მათი დანაშაულის შესახებაც და  იმის შესახებ, რომ  ზვიად კუპრავა რეალურად  სიმართლის თქმისთვის ისჯება დღეს. 

რუსთავის მარჯვენა სანაპიროს მოსახლეობას წყალმომარაგება მნიშვნელოვნად გაუუმჯობესდება

რუსთავის მარჯვენა სანაპიროს მოსახლეობას წყალმომარაგება  გაუუმჯობესდება. კომპანია რუსთავის წყალმა კიდევ ერთი სარეაბილიტაციო პროექტი დაასრულა. ჯამური ინვესტიცია 350 000 ლარია. კომპანია რუსთავის წყალი ახალ ქსელზე გადაერთების სამუშაოებს დღეს საღამოს განახორციელებს. 

თემურ ჯანელიძე: ახლით შევცვალეთ 1 კმ. სიგრძის მაგისტრალური ქსელი და სისტემების სტაბილურობისთვის 14 ევროსტანდარტის ჩამკეტ-მარეგულირებელი ურდული დავამონტაჟეთ. დღეს დილიდან ლეონიძის ქუჩაზე, ახალ ქსელზე გადაერთებისთვის მოსამზადებელი სამუშაოები მიმდინარეობს. მოსახლეობის ნაკლები დისკომფორტის შექმნის მიზნით, სამუშაოების ძირითად ნაწილს ღამოს საათებში განვახორციელებთ, რის გამოც, ლეონიძის ქუჩას, მესხიშვილის მე-3 გასასვლელს და მე-14 მკ.რ.-ის ნაწილს, წყალმომარაგება საღამოს 21:00 საათიდან ხვალ დილის 09:00 საათამდე შეუწყდება. 

იუსტიციის მინისტრმა ლანჩხუთში ახალი საზოგადოებრივი ცენტრი გახსნა

იუსტიციის მინისტრმა თეა წულუკიანმა 52-ე საზოგადოებრივი ცენტრი  ლანჩხუთში გახსნა. საქართველოს დამოუკიდებლობის 100 წლისთავთან დაკავშირებით საზოგადოებრივ ცენტრში მოეწყო გამოფენა "საქართველოს პირველი დემოკრატიული რესპუბლიკა". ღონისძიების მონაწილეებმა საქართველოს ეროვნულ არქივში დაცული ისტორიის ამსახველი ფოტო და წერილობითი მასალა დაათვალიერეს. 

თეა წულუკიანი: ავაშენეთ სრულიად ახალი საზოგადოებრივი ცენტრი, სადაც ახალგაზრდებს აქვთ შესაძლებლობა, რომ ისარგებლონ კომპიუტერების დარბაზით, უფასო ინტერნეტით, ელექტრონული ბიბლიოთეკით უფასოდ. ეს არის ის ცენტრი, სადაც ყველა ის საჯარო სერვისი გაიცემა, რაც დიდ იუსტიციის სახლებში. 

 „თავისუფალი საქართველოს“ კანდიდატის წარდგენა
მაჟორიტარი დეპუტატობის კანდიდატი წარადგინა ზუგდიდის მუნიციპალიტეტის სოფელ ცაიშში პარტია „თავისუფალმა საქართველომ“.

ბაჩუკი ნაროუშვილი ცაიშელებს პარტიის ლიდერმა კახა კუკავამ და გოგი წულაიამ წარუდგინეს. კანდიდატის განცხადებით, ბრძოლა მას არათანაბარ პირობებში უწევს, თუმცა გამარჯვების შემდეგ ის კურორტის აღდგენის საკითხს გაუწევს ლობირებას.

ცაიშში შუალედური არჩევნები 13 მაისს გაიმართება.

კახა კუკავა:  ის ადამიანი, რომელიც 1 ოქტომბერს ებრძოდა აქ რაც უსამართლობა და უსინდისობა იყო იმას, ის დღეს იბრძვის ჩვენი პარტიიდან, თავისუფალი საქართველოდან,  ბაჩუკი ნაროუშვილი და ცაიშის არჩევანს ექნება ძალიან დიდი გადამდები ძალა მთელი საქართველოსთვის. ~

პოლიტიკური ცენტრის „გირჩის“ წევრები საქალაქო სასამართლოს გადაწყვეტილებას გაასაჩივრებენ

პოლიტიკური ცენტრის „გირჩის“ წევრები საქალაქო სასამართლოს გადაწყვეტილების გასაჩივრებას გეგმავენ. ისინი თანაგუნდელების, ვახტანგ მეგრელიშვილსა და იაგო ხვიჩიას გათავისუფლებას ითხოვენ. ხვიაჩიას და მეგრელიშვილს სასამართლომ 10 დღიანი პატიმრობა მიუსაჯა. რაც შეეხება ზურაბ ჯაფარიძეს, რომელსაც 2 ათას ლარიანი ჯარიმა დაეკისრა, მან პროტესტის ნიშნად, შესაძლოა, თანხა არ გადაიხადოს.  პოლიციამ „გირჩის“ წევრები წვრილმანი ხულიგნობისა და სამსახურეობრივი უფლებამოსილების ხელის შეშლის ბრალდებით  დააკავა.

ზურაბ ჯაფარიძე: ეს არის ცალსახად პოლიტიკური გადაწყვეტილება. ყველასთვის გასაგები უნდა იყოს, რომ მე საჯაროდ მაქვს გაცხადებული, რომ ვარ პრეზიდენტობის კანდიდატი, ჩვენ ვართ ახლა საარჩევნო კამპანიის დაგეგმვის რეჟიმში და ამ დროს დააპატიმრეს ორი ლიდერი პარტიის. პირველი რაც იქნება, იქნება სამართლებრივი ბრძოლა და გავასაჩივრებთ. ვნახავთ შემდგომ ინსტანციაში რა იქნება. თუ შემდგომი ინსტანციას აღმოჩნდება ისეთივე ყრუ და რობოტი, როგორიც იყო ეს ინსტანცია, ამის შემდეგ წავალთ სადამდეც კი შევძლებთ ამის გატანას, ბოლომდე წავიღებთ და არავის არ ეგონოს, რომ  ეს რამენაირად  შერჩებათ. 
წამლის ფასი საქართველოში („მოამბე“)
  საზოგადოებრივი მაუწყებლის ეთერში ითქვა, რომ თურქულ ბაზარზე მოქმედ აფთიაქებში წამლების ფასი საქართველოსთან შედარებით ორჯერ და ზოგ შემთხვევაში სამჯერ ნაკლებია. „მოამბის“ გადამღებმა ჯგუფმა ქართველი მომხმარებლებისგან მიღებული ინფორმაცია პირადად გადაამოწმა. ხოფა, ქემელ-ფაშა, რიზე –ში  აღმოჩნდა, რომ საჭირო მედიკამენტების შესაძენად საზღვრისპირა ქალაქებს საქართველოდან ხშირად სტუმრობენ. ფასთაშორისი სხვაობა იმდენად დიდია, რომ მგზავრობის ხარჯების მიუხედავად, მოქალაქეების ნაწილი წამლების შეძენას მეზობელ ქვეყანაში ამჯობინებს. საქართველოში მედიკამენტების განსაკუთრებით მაღალ ფასზე მომხმარებლები და სფეროს ექსპერტები უკვე წლებია საუბრობენ.

რატომ ვერ ხდება ფასების დარეგულირება და რატომ არის მეზობელ ქვეყანასთან შედარებითაც კი წამლების ღირებულება მკვეთრად მაღალი? ჯანდაცვის მინისტრი იმ  ამბობს, რომ თურქეთს საერთაშორისო მწარმოებლებთან აქვს მოლაპარაკება, რომ მათ გააკეთონ ე.წ. წარმოების ლოკალიზაცია,  შესაბამისად წამლები გაცილებით იაფი ჯდება. ექსპერტი ჯანდაცვის საკითხებში, სერგო ჩიხლაძე ამბობს, რომ მედიკამენტებზე განსხვავებული ფასის მიზეზი, ქართული ფარმა კომპანიების საკმაოდ დიდ  ფინანსურ მოგებაზე ორიენტირებაა.

დავით სერგეენკო: სახელმწიფოს მძლავრი ჩართულობის გამო თურქეთს საერთაშორისო მწარმოებლებთან აქვს მოლაპარაკება, რომ მათ გააკეთონ ე.წ. წარმოების ლოკალიზაცია, ანუ სხვა ქვეყნების დიდმა ფარმაკომპანიებმა აწარმოონ თურქეთში, ეს ხარჯებს მნიშვნელოვნად ამცირებს. 

  სერგო ჩიხლაძე: უპირველესი მიზეზი ეს არის მოგება, ზემოგება. ზოგჯერ ადგილობრივი წარმოების წამლები 25-30%-ით უფრო ძვირია ვიდრე უცხოეთიდან შემოტანილი. ამით მხოლოდ, რომ ქვეყნის ზომით, ბაზრის სიდიდით ეს ვერ აიხსნება.

 ფარმაცევტულ კომპანიებში საზოგადოებრივ მაუწყებელს არ უპასუხეს.
 „მოამბის“ ცნობით, წამლებს უკავშირდება შეზღუდვა, რომელსაც ჯანდაცვის სამინისტროს და პარლამენტის შესაბამისი კომიტეტის მიერ მომზადებული კანონპროექტი ითვალისწინებს.  სიახლის თანახმად, საქართველოში მოქმედ კლინიკებს შესაძლოა ახალი რეგულაცია დაუწესონ.  საუბარია იმ საავადმყოფოებზე, სადაც საერთაშორისო ფარმაცევტული კომპანიები ახალ მედიკამენტებს მოქალაქეებზე ცდიან. კანონპროექტის დამტკიცების შემთხვევაში აიკრძალება იმ წამლების გამოცდა, რომელთა ეფექტურობა ადამიანებზე ჯერ არ შეუმოწმებიათ. ცვლილებების მიხედვით, კლინიკური კვლევის დაწყებამდე  დამკვეთი ასევე ვალდებული იქნება, კვლევის რისკები დააზღვიოს. იგულისხმება გართულების შემთხვევაში ექსპერიმენტში ჩართული მოქალაქის მკურნალობის ხარჯების ანაზღაურება.

ზაზა ავალიანი: უნდა იყოს მკაცრი კონტროლი, მონიტორინგი , ასეთი მონიტორინგი ძირითადად ხორციელდება  საიტების მიერ,, ანუ ვინც უკვეთავს კვლევას, რამდენად შესაბამისია, ვთქვათ, პროტოკოლთან კვლევის და კვლევის  გაიდლაინთან აღნიშნული კონკრეტული კვლევები.

დავით თაბაგარი: ჩვენ ყოველ მესამე დღეს გვყავს აუდიტი. სამინისტრო  მხოლოდ ამ შემდეგ იძლევა კვლევის ნებართვას თუ ეს პროცედურები სწორად არის ჩატარებული.

ნაილი შენგელია: მთავრობის დადგენილებით განსაზღვრულია კლინიკური კვლევის სანებართვო პირობები. სააგენტოს აქვს შესაძლებლობა შემდგომ ამ სანებართვო პირობების შესრულებაზე მონიტორინგი განახორციელოს და ახორცილებს კიდეც და ვფიქრობ, რომ ეს არის დარეგულირებული.

საქართველოში წამლების კვლევები 130 კლინიკაში ტარდება. წელს ამ სფეროს უკვე ახალი კანონმდებლობა დაარეგულირებს.        

ბულინგთან ბრძოლის საერთაშორისო დღე

ბულინგთან ბრძოლის საერთაშორისო დღეს თბილისის 126-ე საჯარო სკოლის მოსწავლეებმა ანტიბულინგური კამპანია გამართეს. ღონისძიების ფარგლებში, დაწყებითი საფეხურის მოსწავლეებმა, ძალადობის წინააღმდეგ ბრძოლის თემაზე შექმნილი პოსტერები გამოფინეს და სკოლის ეზო თემატური სიმბოლოებით მოხატეს. საბაზო საფეხურის მოსწავლეებმა,  ძალადობის თემაზე დებატები გამართეს და კამპანია მათ მიერ შექმნილი ფილმის ჩვენებით დაასრულეს. 

ლია გიგაური: მართალია სკოლები ყოველდღიურად ებრძვიან ბულინგს, მაგრამ დღევანდელი დღე მნიშვნელოვანია იმით, რომ კიდევ უფრო მეტი აქცენტირება ხდება ბულინგის საზიანო შედეგებზე, არა მხოლოდ სასკოლო ცხოვრებაში, არამედ მთელი სიცოცხლის განმავლობაში შეიძლება დაღი დაასვას ბავშვს, რომელმაც ბულინგი განიცადა სკოლაში. 

ირინე მჭედლიძე: დილიდანვე ბავშვებმა მოხატეს ეზო, გააკეთეს პოსტერები, აქცია-პერფორმანსი ჰქონდათ, რომ გვიყვარდეს ერთმანეთი და სხვადასხვა ფილმების ჩვენებაა, ლექციები არის. 

